
Улаанбаатар хот 2011 он
ГАЗРЫН ТОСНЫ БҮТЭЭГДЭХҮҮНИЙ АГУУЛАХ, ШАТАХУУН ТҮГЭЭХ 
СТАНЦЫН АЖЛЫН БАЙРАНД МӨРДӨХ АЮУЛГҮЙ 
АЖИЛЛАГААНЫ ҮЛГЭРЧИЛСЭН ЗААВАР 
 
Нэг. Шинээр ажилд орж байгаа ажиллагсдад өгөх хөдөлмөр хамгаалал, 
аюулгүй ажиллагааны зааварчилга
1.1 Газрын тосны бүтээгдэхүүний агуулах, ШТС-д шинээр ажилд орж байгаа ажилчдад хөдөлмөр хамгаалал, аюулгүй ажиллагаа, эрүүл ахуйн зааварчилга,  гал унтраах анхан шатны багаж хэрэгслийг ажиллуулах зарчмын талаар явуулах сургалтыг гал, хөдөлмөр хамгааллын аñóóäëûг хариуцсан албан тушаалтан зохион байгуулна.
1.2 Өгсөн зааварчилгааг баталгааæóóëàí бичгээр áàòàëãàà гаргуулан авна. 
1.3  Шинээр ажилд орж байгаа ажилтан албан хаагчдад байгууллагын дотоод журам, хөдөлмөрийн хуулийг заавал танилцуулж, холбогдох эрх бүхий албан тушаалтанаас хүлээх үүрэг, эрх, хариуцлагын талаар заавал танилцуулсан байна.
1.4 Объект бүрийг нэг бүрчлэн танилцуулсан байна.
1.5 Газрын тосны бүтээгдэхүүний агуулахын хашаан дотор галын байгууллагаас зөвшөөрсөн тусгай зориулалтын байрнаас бусад объектуудад тамхи татахыг хатуу хориглоно.
1.6 Газрын тосны бүтээгдэхүүний агуулах, ШТС-ын заасан çàéíààñ дотогш ил гал гаргах, хог шатаах, тэсрэлтèéí хамгаалàëòã¿é гар чийдэн, гэрэл гаргах үүсгэвэр хэрэглэхийг хориглоно. 
1.7 Ажиллагсад нь төмөр зам, шугам хоолой, далангаар зөвхөн зориулалтын гарам, шатаар дамжиж гарна. Газрын тосны бүтээгдэхүүний агуулах, ШТС-ын нутаг дэвсгэрт зорчиж байгаа тээврийн хэрэгслийн хурд 10 км/цагаас ихгүй байх ба орох гарах хаалганы орчимд 5 км/ цагаас хэтрэхгүй байна.
1.8 Оч, дөл баригчгүй механизмыг газрын тосны бүтээгдэхүүний агуулах, ШТС-ын нутаг дэвсгэрт ажиллуулахыг хориглоно.
1.9 Галын ба тэсрэх аюултай бүсэд ажиллаж байгаа засварчид оч үсэргэдэггүй материалààð õèéгдñýí багаж, хэрэгсэл àøèãëàõ áà эрэг, шургыг уртасгагч хөшүүрэг хэрэглэн чангалахыг  хориглоно.
1.10  Ажлын байранд нэмэгдэл халаалт шаардлагатай үед галын пост, байцаагчаас зөвшөөрөл авсны үндсэн дээр халаах хэрэгслийн холболт хийхийг зөвшөөрнө.
1.11 Тоног төхөөрөмжийн муфтин /шурган/ холбох хэсэгт зориулалтын хамгаалалт байх бөгөөд  хамгаалалтгүй ашиглах, òºõººðºìæèéã зогсоогоогүй байхад засвар хийхийг хориглоно.
1.12 Технологийн сав, шугам хоолойн арматурыг /задвижка, вентиль, крант/ засвар үйлчилгээний графикийн дагуу тосолж шуурхай нээгддэг хаагддаг болгоно. 
1.13 Ил гал хэрэглэн, засварын ажил явуулахдаа галын аюулгүйн тусгайлсан зааврыг удирдлага болгон ажиллана. 
1.14 Этильтэй бензинтэй харьцахдаа “Этильтэй бензинтэй харьцаж ажиллах үеийн аюулгүйн техникийн заавар”-ыг  мөрдөж ажиллана.
1.15 Саванд хэмжилт хийх, дээж авах үед багаж хэрэгслийг зориулалтын модон саванд хийж аюулгүй  авч явна.
1.16 Ажилчид нь аянга зайлуулагч, зөөврийн газардуулга, тоног төхөөрөмжийн ерөнхий газардуулга хэвийн байгаад хяналт тавих үүрэгтэй. Газрын тосны бүтээгдэхүүнийг ачиж буулгах үед  автоцистернийг болон шлангны төгсгөлийг  газардуулсан байна.
1.17 Гагнуурын ажил хийх, металл эдлэлийг хасуурдах болон шүлт хүчилтэй харьцахдаа нүдний хамгаалалтын шил  зүүнэ.
1.18 Ажиллагсад нь шатахуунтай  сав торхыг онгойлгохдоо салхины дээд талд зогсоно. Сав, торхыг цэвэрлэхэд урт шланг бүхий хамгаалалтын багийг  хэрэглэнэ.

Хоёр. Галын аюулгүйн заавар
2.1. Тус объект хариуцсан ажиллагсад газрын тосны бүтээгдэхүүний агуулах, ШТС, нэгж, тасгууд, савны парк, тавцан, лаборатори, насосны станц, ачих буулгах эстàкад, талбай болон бусад нэгжүүдэд галын аюулгүй байдлыг хангах үйл ажиллагааг ерөнхийд нь удирдан зохион байгуулна. 
2.2. Бүх ажилчин, албан хаагчид, инженер техникийн ажилтнуудад хөдөлмөр хамгаалал, аюулгүй ажиллагаа, галын аюулгүй байдлыг сахих арга хэмжээний талаар зааварчилга заавал өгсөн байна. Үүнээс гадна газрын тосны бүтээгдэхүүний агуулах, шатахуун түгээх станцуудад ажиллаж байгаа бүх ажилчид жил бүр галын аюулгүйн зааварчилгааг давтан судалж шалгалт өгсөн байвал зохино.
2.3. Бүх ажилчид, албан хаагчид, инженер техникийн ажилтнууд гал унтраах багаж хэрэгслийн байрлал, ойролцоох телефон утас, дохиоллын хэрэгсэл зэргийг сайн мэдэж гал түймрийн үед ашиглаж чаддаг байх шаардлагатай.
2.4. Газрын тосны бүтээгдэхүүний агуулахын үйлдвэрлэлийн хог õàÿãäëûã зөвшөөрөгдсөн байр, саванд хадгалаí тодорхой хугацаанд зориулалтын талбайд устгал хийнэ. 
2.5.  Барилга байгууламжийн хоорондох зайг материал тоног төхөөрөмжèéã агуулах зориулалтаар ашиглахыг хориглоíî.
2.6. Сав, тоног төхөөрөмж, материалыг зөвшөөрөгдсөн байранд хадгалах  шаардлагатай. Газрын тосны бүтээгдэхүүний агуулах, шатахуун түгээх станцын нутаг дэвсгэрт тамхи татахыг хориглох áºãººä òамхи татахад зориулсан байр нь “Тамхи татах байр” гэсэн хаягтай байна.
2.7.  Галын аюулгүй байдлыг хангах үүднээс бүх агуулах, шатахуун түгээх станцуудад жил бүр галын болон бусад холбогдох байгууллагуудтай хамтран ажиллагсдад зориулсан галын үзүүлэх сургуулилт, сургалт зохион байгуулж бүх ажиллагсдыг хамруулсан байна. 
2.8.  Объектуудын газар нутаг дээр задгай галын тусламжтайгаар хөлдсөн ус дамжуулах хоолой, машин болон агрегатуудыг гэсгээхийг хориглоно. Энэ зорилгоор зайлшгүй шаардлагатай үед уур, халуун ус болон элс хэрэглэнэ.
2.9. Гарц, орц, хонгил, тавцан, шатны тавцан болон дээвэр зэрэг нь байнга бүрэн бүтэн орон зай нь  сул чөлөөтэй байх шаардлагатай.
2.10. Ажлын тусгай хувцас нь урьдчилан бэлтгэсэн зориулалтын байранд хадгалагдана. Зориулалтын хувцасны халаасанд тостой алчуур, арчих материал үлдээхийг хориглоно.
2.11. Бүх газруудад (нэгж, резервуарын парк) объектуудыг гал унтраах хэрэгсэлээр зохих нормын дагуу хангасан байх шаардлагатай.
2.12. Гал унтраах хэрэгслийг зөвшөөрөлгүйгээр өөр зориулалтаар ашиглахыг хориглоно.
2.13. Орц, гарц, зам зэргийн чөлөөтэй байдлыг алдагдуулах түр хугацааны ажлыг тухайн байгууллагын удирдах албан тушаалтны зөвшөөрлөөр хийнэ.
2.14. Цахилгааны тоног төхөөрөмж, хэрэгслийн байдал нь байнгын хяналтан дор байж тусгайлан хариуцсан ажилтан хяналт тавьж ажиллана. Цахилгаан тоног төхөөрөмжид тогтоогдсон хугацаанд шалгалт хийж байх шаардлагатай.
2.15. Оч үүсгэж болох ямар нэг гэмтэл эвдрэлийг цаг тухайд нь засч арилгаж байх шаардлагатай.
2.16. Төрөл бүрийн цахилгаан хэрэгслүүдийг шинээр тавихдаа хүчин чадлыг тооцон цахилгаан хэрэгслийн ашиглалт хариуцсан ажилтны оролцоотойгоор холбож залгана.
2.17. Тэсрэлтийн аюулгүйн хамгаалалттай цахилгааны тоног төхөөрөмж аппаратуудад байнга шалгалт хийж байх шаардлагатай.
2.18. Гэмтэлтэй цахилгааны тоног төхөөрөмжийг  тухай бүрд нь хэлхээнээс салгаж байна.
2.19. Ажил дууссаны дараа цахилгааны аюулгүйн байдлыг бүрэн хангаж зөвхөн зөвшөөрөгдсөн жижүүрийн гэрэлтүүлгийг асаалттай  орхино.
2.20. Насос, насосны станц болон буулгах, ачих тавцан дээр хийгдэж байгаа галын аюултай ажилд ялангуяа түр зуурын ажилд онц анхааралтай шалгалт хийж байх шаардлагатай.
2.21. Тухайн байгууллагын удирдлагуудын тушаалаар галын аюултай ажлуудыг хийх журам тогтоож, ил гал гаргаж ажил хийх зөвшөөрөл бичгээр өгсний дараа галын аюулгүйн  нөхцлийг хангаж ажил гүйцэтгэнэ.
2.22. Галын аюултай ажлыг явуулах байрыг галын аюулгүй ажиллагааг хариуцдаг ажилтан  шалгаж тэсрэх аюултай хий, газрын тосны бүтээгдэхүүний уур байгаа эсэхэд шинжилгээ  хийлгэнэ.
2.23. Ажлын байр нь гал унтраах хэрэгслээр хангагдсан байх ба ажлын үед галын аюулгүйí дүрмийг мөрдөх зааварчилга өгөгдөж, энэ тухай гарын үсгийг бүрдүүлсэн байна.
2.24. Гал гарч байгааг илрүүлсэн ажиллагсад энэ тухай цаг алдалгүй удирдлага болон ойролцоох гэрээт гал командад мэдэгдэх ба тухайн байранд байгаа гал унтраах хэрэгслээр галыг унтраах шуурхай арга хэмжээг авах үүрэгтэй.

Гурав. Ил гал гаргаж ажил явуулах үеийн аюулгүй 
ажиллагааны заавар
Ерөнхий зүйл
3.1. Ил гал гаргаж хийх ажилд ихэвчлэн гагнуурын ажлууд хамрагдах ба энэ ажлыг гүйцэтгэхдээ газрын тосны бүтээгдэхүүний агуулах, ШТС-д ажиллагсдын галын аюулгүйн дүрмийн шаардлагуудыг хангаж ажиллана. Газрын тосны бүтээгдэхүүний агуулах, ШТС-дад ил гал гаргаж ажил явуулах бүх ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
3.2.  Ил гал гаргаж ажил хийх үеийн аюулгүйн арга хэмжээг хангахыг байгууллага, нэгж, хэсэг, лаборатори, агуулах обьектуудын удирдах ажилтнууд хариуцна.
3.3. Түр хугацааны ил гал гаргаж хийх ажлыг гүйцэтгэхдээ галын байгууллагатай зөвшөөрөлцсөний үндсэн дээр газрын тосны бүтээгдэхүүний агуулах, ШТС-ыг хариуцсан удирдлагын зөвшөөрөлтэйгээр хийнэ. Зөвшөөрөл нь зөвхөн ажлын ээлжинд өгөгдөх ба хэрэв ажил нь хэдэн өдөр дараалан хийгдэх бол зөвшөөрлийг сунгаж болно.
3.4.  Ил гал гаргаж хийх ажилд мэргэжлийн үнэмлэх бүхий аюулгүйн техникийн болон галын аюулгүй ажиллагаа, хөдөлмөр хамгааллын, зааварчилга авсан гагнуурчин ажиллуулна.
3.5.  Ил гал гаргаж хийх ажлыг гүйцэтгэхдээ зөвхөн галын аюулгүйн шаардлагыг (гал унтраах багаж хэрэгсэл бэлэн байлгах, гагнуур хийж байгаа байранд газрын тосны бүтээгдэхүүний хий, уур угаар нэвтрэх боломжийг арилгах гэх мэт) хангасны дараа явуулна.

Резервуар, шугам хоолой, бусад тоног төхөөрөмжид
ил гал гаргаж хийх ажил
3.6. Засварт орох резервуар нь газрын тосны бүтээгдэхүүний үлдэгдэлээс цэвэрлэгдсэн байх шаардлагатай. 
3.7. Резервуарын ёроолд үлдсэн газрын тосны бүтээгдэхүүнийг суллахдаа резервуарын зарлагын хоолой хүртэл  ус хийж  түүнээс дээш байгаа газрын тосны бүтээгдэхүүнийг соруулж авч дараа нь усыг суллан цэвэрлэгээ хийсэн байна. 
3.8. Газрын тосны бүтээгдэхүүнийг цэвэрлэсний дараа резервуарыг бүх шугам хоолойноос салгаж, хоолой бүгдэд битүүмжлэл хийнэ.
3.9. Газрын тосны бүтээгдэхүүний уурыг арилгахын тулд резервуарын бүх люкийг онгойлгож, түүнийг уураар утах, хөргөх ба усаар угаана. Уураар утах боломжгүй нөхцөлд резервуарын онгорхой люкүүдээр салхи үлээлгэх буюу зохиомлоор агааржуулж дараа нь даралттай усаар дотоод гадаргууг угаана.
3.10. Дээрх үйлдлүүд хийгдсэний дараа резервуарт ил гал гаргаж хийх ажлыг эхэлж болно. Харин ажил эхлэхийн өмнө резервуар доторх агаарыг тусгай багажаар шинжилгээ хийлгэж ил гал гаргаж ажил хийхийг зөвшөөрсөн тухай акт тогтоосон байна.
3.11. Галын ажлыг эхлэхээс өмнө резервуар ба шугам хоолойг холбосон бүх задвижкуудыг нойтон эсгийгээр хучих шаардлагатай.
3.12. Технологийн насоснууд дээр ил гал гаргаж ажил гүйцэтгэх үед газрын тосны бүтээгдэхүүн шахах ажлыг зогсоож, бүх хаалт-арматурыг хааж тоног төхөөрөмжийг газрын тосны бүтээгдэхүүнээс цэвэрлэж, агааржуулах ба усаар угаасан байх. Мөн шугам хоолойг насосноос салгаж, битүүмжилсэн хаалт хийнэ. 
3.13. Насосны байрыг салхилуулах ба түүний дараа гал гаргах ажил гүйцэтгэхийн тулд агаарын найрлагад шинжилгээ хийнэ.
3.14. Төмөр замын ба автомашины ачих буулгах байгууламжид ил гал гаргаж ажил явуулахын өмнө ачих буулгах ажиллагааг зогсоон, орчны зам талбайгаас автоцистерн, вагонцистерн бусад тээврийн хэрэгслийг холдуулах ба мөн орчны зам талбайд нь асгарч бохирдсон газрын тосны бүтээгдэхүүнийг цэвэрлэх арга хэмжээг авсан байх.  
3.15. Ил гал гаргах ажлын байрнаас 20 м зайд худаг, суваг, резервуарын тагийг 5 см-ээс багагүй зузаантай элс буюу эсгийгээр хучсан байна. 
3.16. Технологийн шугам хоолойн засварлах хэсгийг газрын тосны бүтээгдэхүүнээс суллаж резервуар, насоснууд ба хаалт-арматурнуудаас салгаж усаар сайн угааж, уурдана.

Цахилгаан болон хийн гагнуурын ажил 
хийх үеийн онцлогууд
3.17. Цахилгаан гагнуурын тоног төхөөрөмж нь цахилгаан тоног төхөөрөмжийн угсралтын дүрмийн шаардлагыг хангасан байна.
3.18. Гагнуурт зориулсан төхөөрөмж нь хаалт, хамгаалалт, гагнуурын гүйдлийн хэмжээг заагч, щитэнд (самбар) холбох рубильник (залгаã÷), гал хамгаалагч зэргээр хангагдсан байна.
3.19. Тэсрэх аюултай орчинд гагнуурын ажил явуулах үед гүйдэл дамжуулагч ямар нэгэн гэмтэлгүй байх ба хамгаалагдсан байна.
3.20. Цахилгаан гагнуурын тоног төхөөрөмж нь ажлын туршид газардуулагдана. Их биеэс гадна гагнуурын агрегатын хоёр дахь ороомгийг газардуулах шаардлагатай.
3.21. Хийн гагнуурын аппаратанд шлангуудыг холбохдоо зориулалтын холбох бэхэлгээ буюу зөөлөн утсаар бэхэлнэ.
3.22. Задгай талбайд ацетилены зөөврийн генераторыг гагнуурын ажлын байрнаас 10 м-ээс /галын нормд заасан/  багагүй зайд байрлуулах ба торон хашлагаар хамгаална.
3.23. Кальцийн карбидтай баллоныг нээхдээ гуулин хусуур буюу алхаар онгойлгоно (Зэс багажаар онгойлгож болохгүй).
3.24. Ажил дуусах үед зөөврийн генератор дахь кальцийн карбид дууссан байх шаардлагатай. 
3.25. Генератороос ялгарсан шохойн лагийг зориулалтын газар нүхэнд хийж байх.
3.26. Хүчилтөрөгчийн баллон ба редукторыг янз бүрийн тостой ойртуулахгүй байх ба тостой хувцас, алчуурт ойртуулж болохгүй.
3.27. Хийн гагнуурын хошууг асаахдаа эхлээд хүчилтөрөгчийн крантыг онгойлгож дараа нь ацетилений крантыг онгойлсны дараа  хошууг шууд асаана. 
3.28. Хийн гагнуурын хошууг унтраахдаа урьдàõ үйлдлүүдийг эсрэгээр нь хийнэ.

Дөрөв. ШТС-ын эрхлэгчийн гал, хөдөлмөр хамгаалал, аюулгүй 
ажиллагааны заавар
Тавигдах ерөнхий шаардлага
4.1. ШТС-ын эрхлэгч нь гал, хөдөлмөр хамгаалал, аюулгүй ажиллагааны талаар хүчин төгөлдөр мөрдөгдөж байгаа хууль, эрх зүйн актуудыг судалж зохих шатны сургалтад хамрагдаж, энэхүү салбарын үйл ажиллагааг удирдан зохион байгуулах эрх авсан байна.
4.2. ШТС-ын бүх ажиллагсдад гал, хөдөлмөр хамгаалал, аюулгүй ажиллагааны зааварчилга өгч, өдөр тутмын ажиллагаанд нь хяналт тавьж, гал хөдөлмөр хамгааллын талаар батлагдан гарсан хууль, эрх зүйн акт тухайн байгууллагын дотоод журмыг ажиллагсад, үйлчлүүлэгч  нарт сурталчилж, осолгүй ажиллах нөхцлийг хангаж ажиллана.
4.3. ШТС-ын ажиллагсдын эрүүл ахуйн нөхцлийг сайжруулахад байнга анхаарч газрын тосны бүтээгдэхүүний ууршилт, хор нөлөөллөөс урьдчилан сэргийлэх горимын талаар түгээгч, ээлжийн ахлагч нарт сургалт явуулж, мэргэшүүлэх ажлыг зохион байгуулна.

Ажил эхлэхийн өмнө
4.4. ШТС-ын эрхлэгчид нь ажил эхлэхийн өмнө ээлжийн ахлах түгээгч, түгээгч нарт өдөрт гүйцэтгэх ажлын төрөл нэг бүрээр /ээлжийн ахлах түгээгч, түгээгч г.м/ аюулгүй ажиллагааны зааварчилга өгч, гарын үсэг зуруулна. Мөн түгээгүүр, бусад техник хэрэгслийн ажиллагаа, бүрэн бүтэн байдал гал, хөдөлмөр хамгаалал, аюулгүй ажиллагааны талаар зөрчил гарсан талаарх мэдээллийг ГХХ-ын /галын хөдөлмөр хамгааллын/ инженерò өгнө.
4.5. Ажиллагсдад хөдөлмөр хамгааллын хэрэгслээ бүрэн хэрэглэж байгаа эсэхэд хяналт тавьж, гал унтраах хэрэгслийн бүрэн бүтэн байдал, радио болон утсан холбоо, дохиоллын системийг шалгана.
4.6. Хэрэв ШТС-ын техник хэрэгсэл /түгээгүүр, насос, хошуу, үнийн болон хяналтын самбар/ болон цахилгаан тогоглолууд, дамжуулах хоолой, хаалт зэрэгт битүүмжлэл алдагдаж, гэмтэл гарсан байвал засварчинд мэдэгдэж засварлуулах ба холбогдох арга хэмжээг авна.

Ажил үйлчилгээ явагдаж байх үеийн аюулгүй
ажиллагааны шаардлага
4.7. Газрын тосны бүтээгдэхүүний онцлог шинж чанар, тэдгээртэй харьцах, хор нөлөөнөөс урьдчилан сэргийлэх, түгээх, буулгах, ачих, шахах, соруулах тоног төхөөрөмж, хэрэгслийн зориулалт, ажиллах нөхцөл горимын талаар түгээгч, ахлах түгээгч нарт сургалт явуулж, мэргэшүүлэх ажлыг зохион байгуулна.  
4.8. ШТС-уудын худаг, түгээгүүрийн аюулгүй ажиллагааг хянах, үзлэг хийх үед тэсрэх болон галын аюулаас хамгаалсан 120 В-оос ихгүй хүчдэлтэй гэрэлтүүлэх хэрэгслийг хэрэглýнэ.
4.9. ШТС-ын эрхлэгч нь өөрийн хариуцан ажиллуулж байгаа салбарт гал түймэр гарахаас урьдчилан сэргийлэх, хөдөлмөр хамгаалал, аюулгүй ажиллагааны талаар гарсан хууль, дүрэм, зөвлөмж, санамж, таниулах үзүүлэн á¿õèé булан байгуулж, аюулгүй ажиллагааны зааварчилга өгөх, сургалт зохион байгуулах зэрэг үйл ажиллагаанд ашиглана. 
4.10. ШТС-ууд нь хаалгандаа давхар хамгаалалт хийлгэж, бүх цонхыг торлуулсан байх ба дохиолол хамгаалалтын системд холбуулсан байна.
4.11. Ажил үйлчилгээний явцад түгээх, хүлээн авах болон бусад тоног төхөөрөмж хэрэгслийн үйл ажиллагаа, аюулгүйн нөхцөл байдлыг  хянаж, тэмдэглэл хөтөлж, шаардлага гарвал тухайн мэргэжлийн албадад мэдэгдэж, хэвийн ажиллагааг хангаж ажиллана.
4.12. ШТС-ын эрхлэгч нь үйлчлүүлэгчдэд галын аюулаас урьдчилан сэргийлэх талаар анхааруулга, сануулга өгөх гал, техникèéí аюулгүйн болон хэв журмын зөрчилтэй хүмүүст үйлчлэхгүй байх, шаардлагатай үед буруу үйл ажиллагааг таслан зогсоох арга хэмжээг авна.
4.13. Галын аюулыг онцгой анхааран ажиллаж, гал унтраах хэрэгслийн ажиллагааг байнга шалгаж, ашиглахад бэлэн байлгах ба “Гал түймэр гарсан үед ажиллах томилгоо”-ны дагуу ажиллах ажлын дарааллыг ажилчдад зааж сургаж, дадлагажуулан хэвшүүлсэн байна.
4.14. Ажиллагсдыг мэргэжлийн ангиллын дагуу зайлшгүй хэрэглэгдэх хөдөлмөр хамгааллын хувцас, хэрэгслээр хангах талаар байнга анхаарч, судалгаа жагсаалтыг гаргаж, цаг тухайд нь ГХХ-ын/гал хөдөлмөр хамгааллын/ инженерт захиалга өгч, батлагдсан норм нормативын дагуу хувцас хэрэгслээр хангуулах, тэдгээрийг хэрэглэж хэвшүүлэх ажлыг зохион байгуулна.
4.15. Ажлын байрны эмх цэгц, эрүүл ахуйн нөхцөл, ШТС-ын үйлчилгээний зам талбайг байнга чөлөөтэй, цэвэр байлгахад хяналт тавьж, гарсан дутагдлыг арилгуулж байна.
4.16. Ажилчдын хувцас солих өрөө, солисон хувцсыг хадгалах /ажлын хувцсыг өдөр тутмын хувцаснаас тусад нь/ шүүгээнүүд, ариун цэврийн өрөөгөөр хангасан байна.

Осол, аваар гарсан үед ажиллах аюулгүй
ажиллагааны шаардлага
4.17. Осол гарсан тохиолдолд эмнэлэгийн анхан шатны тусламж үзүүлэх арга ажиллагаанд мэргэжлийн байгууллагын оролцоотойгоор ажиллагсдыг дадлагажуулан сургах, шаардлагатай эм, хэрэгслийг шинээр сэлбэж байна.
4.18. Гал унтраах шуурхай төлөвлөгөө боловсруулан тухайн байгууллагын удирдлагаар батлуулан ажиллагсдад танилцуулж, гал гарсан үед өөр өөрсдийн гүйцэтгэх үүргийн дагуу үйл ажиллагааã шуурхай явуулж, гал унтраах арга хэмжээг авна.
4.19. Осолд өртсөн ажиллагсдад эмнэлгийн анхан шатны тусламж үзүүлж, эмнэлэгийн дуудлага өгч, хүргүүлэх арга хэмжээг шуурхай гүйцэтгэнэ.  
4.20. ШТС дээр хийгдэх тусгай /гагнуурын ажил, шатахууны сав цэвэрлүүлэх г.м/ ажил гүйцэтгүүлэх тухай бичгээр захиалга өгч, тухайн байгууллагын удирдлагаас зөвшөөрөл авсны дараа ажил үүргийг гүйцэтгэнэ.

Ажил дуусах үеийн аюулгүй ажиллагаа
4.21. Ажил  дууссаны дараа аюулгүй ажиллагааг хангах бүх нөхцлийг /түгээгүүр, насос, шатахууны сав болон бусад тоноглол хэрэгслийн хэвийн байдлыг/ шалгаж, дараагийн ээлжийн ажилтанд хүлээлгэж өгнө.
4.22. Ажлын байрны эмх цэгцийг шаардлагын хэмжээнд болгох, гал унтраах хэрэгслийг бүрэн шалгаж, аюулгүй ажиллагааны бүх нөхцлийг бүрэн хангана.

Тав. ШТС-ын ахлах түгээгчийн аюулгүй 
ажиллагааны заавар
Тавигдах ерөнхий шаардлага
5.1. ШТС-ын ахлах түгээгч нь гал, хөдөлмөр хамгаалал, аюулгүй ажиллагааны талаар мөрдөгдөж буй хууль, эрх зүйн актûã судалж мэдсэн, зохих шатны сургалтад хамрагдаж, ээлжийн ахлагчийн үүрэгт ажлыг гүйцэтгэх эрх авсан байна.
5.2. Ахлах түгээгч нь ШТС-ын эрхлэгч нарын адил ажлын байрны гал, хөдөлмөр хамгаалал, аюулгүй ажиллагаа болон өдөр тутмын үйл ажиллагаанд хяналт тавьж, осол авааргүй ажиллах нөхцлийг хангаж ажиллана.
5.3. Ахлах түгээгч нь хөдөлмөр хамгааллын хэрэгслээр түгээгчдийн нэгэн адил хангагдана.

Ажил эхлэхийн өмнөх үеийн аюулгүй
ажиллагааны шаардлага
5.4. Түгээгч нарын хөдөлмөр хамгааллын хэрэгслээ бүрэн хэрэглэж байгаа эсэхэд нь шаардлага тавьж, радио холбоо, утсан харилцуур, дохиоллын системийг шалгана.
Технологийн тоног төхөөрөмж, шугам хоолойн хаалтууд, цахилгаан хэрэгслүүдийн ажиллагааг шалгаж, ажил эхлэх нөхцлийг шалгана.

Ажил үйлчилгээ явагдаж байх үеийн аюулгүй
ажиллагааны шаардлага
5.5. Ахлах түгээгч нь орлого хүлээн авах ажлыг гүйцэтгэх ба энэ ажлыг гүйцэтгэх үеийн гал, хөдөлмөр хамгаалал, аюулгүй ажиллагааны зааварчилгааг мөрдөж ажиллана.
5.6. Автоцистерныã бусад тээврийн хэрэгслийн урсгалын дагуу хөдөлгөөнд саад болохгүйгээр оруулж, шатахуун юүлэх савны дэргэдэх тэгш талбайд хөдөлгүүрийг бүрэн унтраалгаж автоцистерний люкийг (нээлхий) зөөлөн нээж, дээж авна. Дээж авахдаа байнга салхины дээд талд зогсоно.
5.7. Газрын тосны бүтээгдэхүүний сав, түүний дагалдах тоноглолууд, технологийн шугам хоолой, хаалтууд шингэн алдахааргүй гэмтэлгүй байна.
5.8. Автоцистерныг юүлэх тоноглол, хэрэгслийн хошуу, холбоосны найдвартай ажиллагааг хангана.
5.9. Орлого авч байх үед тээврийн хэрэгсэлд шатахуун түгээхийг зогсооно.
5.10. ШТС-ын  ил болон далд байрлалтай савны таг нь бүрэн битүүмжлэгдсэн байх ба савны люк (нээлхий) онгойлгон, шатахуун авахыг хориглох бөгөөд заавал буулгах худгаар шатахуун авна.
5.11. Орлого авахын өмнө автоцистерний èх биед уян газардуулгын нэг үзүүрийг холбож, дараа нь нөгөө үзүүрийг ерөнхий газардуулгатай холбоно. Орлого авч дуусмагц орлогийн хоолойг савны амнаас бүрэн авч, автоцистернийг буулгах хоолойноос салгасны дараа газардуулгыг эхлээд ерөнхий газардуулгаас салгаж, дараа нь автоцистернээс салгасан байна.
5.12. Орлого буулгах люêны (нээлхий) тагийг хүчтэй цохиж, оч үсэргэхээс болгоомжлон, аажмаар баг багаар нээх ба шатахууны ууранд хордохгүйн тулд салхины дээд талд зогсоно.
5.13. Автоцистернээс орлого хүлээж авахдаа ахлах түгээгч нь цистерний жолоочийг байлцуулна. Орлого авч байх үед орлогын хоолой болоод бусад дамжуулах хэрэгслээр шатахуун алдагдвал орлого авалтыг даруй зогсоож гэмтлийг засварласны дараа ажил гүйцэтгэнэ.
5.14. Ээлжит ажлын хугацаандаа ШТС дээр гал, хөдөлмөр хамгааллын дүрэм, журмыг сахиж ажиллах талаар түгээгч болон үйлчлүүлэгчдэд шаардлага тавьж ажиллана.
5.15. Далд савнуудын худгийн тагàí дээгүүр явахыг хориглох ба ШТС-ын нутаг дэвсгэр дээр техник үйлчилгээний зориулалтаар ухсан нүх, суваг шуудууны дэргэд ажлын үед хаалт санамж тавих, ажил дуусмагц далдлах, цэгцлэх ажлыг технологийн дагуу гүйцэтгэнэ.
5.16. Түгээгч нарын өрөө болон ШТС-ын байранд ил утастай халаагч хэрэгсэл залгах, цахилгаан утас ил татаж холбуулах ажил хийлгэхийг хориглоно. 
5.17. Ахлах түгээгч нар нь гал унтраах хэрэгслүүдийг сайн эзэмшиж, зориулалт нэг бүрээр нь хэрхэн ашиглах талаар түгээгч нарт зааж сургасан байна.

Ослын үед ажиллах аюулгүй ажиллагааны шаардлага
5.18. Осол гарсан тохиолдолд ахлах түгээгч нь цахилгааны ерөнхий холбоëòыг салгаж, түгээлтийг зогсоож, гарсан ослын талаар холбогдох газруудад мэдэгдсэн байна.
5.19. Гал гарсан үед ахлах түгээгч гал унтраах ангид дуудлага өгж, ШТС-ын талбай дээрх тээврийн хэрэгслүүдийг холдуулж, түгээгч, жолооч нарын оролцоотойгоор гал унтраах арга хэмжээг авна.
5.20. Ахлах түгээгч нь цахилгааны гэмтэл гарсан тохиолдолд өөрөө засах ажиллагааг гүйцэтгэхгүй ба зөвхөн цахилгаанчинд дуудлага өгсөн байна.
5.21. Технологийн шугам хоолой, шатахууны савнаас газрын тосны бүтээгдэхүүн гоожих, хийн алдагдал их хэмжээгээр гарч байгаа нь мэдэгдвэл ахлах түгээгч нь тухайн байгууллагын удирдлагад мэдэгдэж, талбай дээрх тээврийн хэрэгслүүдийг талбайгаас гадагшлуулж, гоожилт болон хий алдалтын эх үүсвэрийг тогтоож, осолгүйжүүлэх арга хэмжээг авна. Болсон үйл явцын талаар ээлж хүлээлцэх дэвтэрт тодорхой тэмдэглэж үлдээсэн байна.
5.22. Ахлах түгээгч нь осолд өртсөн ажилчдад ослын онцлогт тохируулан эмнэлгийн анхан шатны тусламж үзүүлж чаддаг байхын зэрэгцээ энэ талаар түгээгч нарт зааж сургасан байна.

Ажил дуусах үеийн аюулгүй ажиллагааны шаардлага
5.23. ШТС-ын эрхлэгчийн хамтаар шатахуун түгээх, хадгалах болон бусад төхөөрөмж хэрэгслийн бүрэн бүтэн байдал, ажиллагааг шалгаж, ээлж хүлээлцэх дэвтэрт бичиж тэмдэглэнэ.
5.24. Цахилгаан хэрэгслийн холбоос, шугаманд гэмтэл байгаа эсэх, гал унтраах багаж материал, радио болон утсан холбооны ажиллагааг шалгаж, дараачийн ээлжинд хүлээлгэн өгнө.
5.25. Хөдөлмөр хамгааллын хувцас, хэрэгслэлээ сольж, гар нүүрээ угаасны дараа өдөр тутмын хувцас өмсөнө. Харин хүлээлцэх ээлж ирээгүй байгаа үед ШТС-ын ахлах түгээгч ямар ч зохицуулалт хийгээгүй тохиолдолд ажлын байраа орхиж явахыг хориглоно. 
 
Зургаа. ШТС-ын түгээгчийн гал, хөдөлмөр хамгаалал
аюулгүй ажиллагааны заавар

Тавигдах ерөнхий шаардлага
6.1. ШТС-д ажиллаж буй түгээгч нь газрын тосны бүтээгдэхүүнийг түгээх, хүлээн авах тоног төхөөрөмжүүдийн ажиллах үндсэн зарчим, техникийн аюулгүй ажиллагаатай нэг бүрчлэн танилцсан байна.
6.2. ШТС-д гал, хөдөлмөр хамгаалал, аюулгүй ажиллагааны заавар, дүрмийн шалгалт өгсөн, эмнэлгийн үзлэгт хамрагдаж, дүгнэлт гаргуулсан 18-аас дээш насны хүн түгээгчээр ажиллах ба энэхүү зааврын заалтуудыг өдөр тутмын үйл ажиллагаандаа мөрдлөг болгон ажиллана.



Ажил эхлэхийн өмнөх үеийн аюулгүй
ажиллагааны шаардлага
6.3. Түгээгч нь ШТС-ын эрхлэгчээс өдөр тутмын үйл ажиллагааны зааварчилга авч, зааварчилгааны дэвтэрт гарын үсэг зурсан байна.
6.4. ШТС-ын түгээгч нар нь ажилд гарахын өмнө улирлын ээлжит хөдөлмөр хамгааллын хэрэгслээ бүрэн хэрэглýсний дараа ажлын байранд ажил үүргээ гүйцэтгэнэ. 
6.5. Ажил эхлэхийн өмнө гал унтраах багаж, хэрэгсэл бүрэн байгаа эсэх, утсан холбоо, радио, дохиоллын системүүдийн ажиллагаа хэвийн байгааг шалгасан байна.

Ажил үйлчилгээ явагдаж байх үеийн аюулгүй
ажиллагааны шаардлага
6.6. Түгээгч нь гал унтраах хэрэгслийг хэрхэн ажиллуулах талаар мэдэж байхын зэрэгцээ гал гарсан тохиолдолд гал унтраах хэрэгслээр гал унтраах арга хэмжээг авч ажиллана.
6.7. Шатахуун алдагдсан тухайн газрыг цэвэрлэж тусгайлан бэлдсэн саванд хийж зөвшөөрсөн газар устгал хийнэ. Түгээгч нь автомашиныг цэнэглэж байгаа үед түгээгүүрийн өгөлтийг байнга шалгаж байх ба цэнэглэж дуусмагц хошууг сууринд өлгөж, машины шатахууны савны таглааг хааж өгнө.

ШТС-д хориглох зүйлүүд
6.8. Ил гал гаргах, тамхи татах. 
6.9. Шатах, тослох, тэсрэмтгий бодис, материал тээвэрлэж яваа автомашинд шатахуун олгохгүй байх.
6.10.  ШТС-ын байранд тэсэрч дэлбэрэх, ууршимтгай бодис хадгалах, 
6.11.  Óуршимтгай болон галын аюултай уусгагч шингэн бодисуудыг ашиглан хувцас эдлэл, шал, гараа угаах,
6.12.  Ãазрын тосны бүтээгдэхүүн хүлээн авах, түгээх ажлаас бусад ажлаар ШТС-д гадны хүн нэвтрэх,
6.13.  Àвтомашины жолооч согтуу үед шатахуун олгох, оч үсрэлтээс хамгаалсан хамгаалалтгүй /яндангийн оч баригч, резинэн дугуйнд оч хамгаалагчгүй/ дугуй болон гинжит тракторт  шатахуун олгох,
6.14.  Øилэн болон полиэтилен саванд шатахуун савлаж үйлчлэх
6.15.  ШТС-ын түгээгчдийн байранд ил утастай  цахилгаан хэрэгсэл залгах, ил утас татаж цахилгаан холболт хийх зэргийг хориглоно.

Осол аваар гаргасан үеийн аюулгүй
ажиллагааны шаардлага
6.16.  Ямарч ослын үед түгээгч автомашиныг шатахуунаар цэнэглэх ажлыг зогсоож, цахилгааны ерөнхий удирдлагыг унтраана.
6.17.  Гал гарсан үед  гал унтраах анги дуудаж, диспиòчерт мэдэгдэõ ажлыг гүйцэтгэнэ.
6.18.  Түгээгч нь цахилгаан хэрэгслийн гэмтлийн үед ямар нэгэн засвар үйлчилгээ хийлгүйгээр цахилгаанчин дуудна.
6.19.  Газрын тосны бүтээгдэхүүн алдагдаж байгаа /шатахууны савнаас, түгээх клонкоос/ тохиолдолд мэргэжлийн засварчинг дуудíà. Хийсэн засвар үйлчилгээний талаар засварчин ээлжийн журнал дээр тэмдэглэл хөтөлж, гарын үсэг зурна.

Ажил дуусах үеийн аюулгүй ажиллагааны шаардлага
6.20.  Ажил дууссаны дараа ажлын хувцасаа сольж зориулалтын  шүүгээнд хийæ хадгална.
6.21.  Дараагийн ээлжийн түгээгч ажил хүлээж автал ажлын байрыг эзэнгүй орхиж болохгүй ба дараагийн ээлжинд  гарсан гэмтэл, засвар үйлчилгээний талаар нэг бүрчлэн ээлж хүлээлцэх дэвтэрт бичиж, ажлаа хүлээлцэнэ.

Долоо. Этильтэй бензинтэй харьцаж ажиллах үеийн 
аюулгүйн техникийн заавар
7.1. Этильтэй бензинтэй харьцан ажиллах ажиллагсадад хөдөлмөр хамгаалал, аюулгүй ажиллагааны зааварчилга заавал өгсөн байна. 
7.2. Этильтэй бензин гэдэг нь тетраэтилсвинец /4 этильт хар тугалга ДЭХТ/ агуулсан этильжсэн шингэн юм.
7.3. Этильтэй бензиний уурын хордлогонд өртсөн хүнийг цэвэр агаарт гаргаж эмнэлэгийн зориулалтын спирт үнэртүүлэх, хүнд хордлогын үед зохиомол амьсгал хийх, мэдээ орсны дараа өтгөн цай уулгах арга хэмжээ авах бөгөөд яаралтай эмчид үзүүлнэ. Нүднээс нулмис гоожуулагч, утаа  хийнд өртсөн үед 2 хувийн содын уусмалаар эсвэл цэвэр усаар угаана.
7.4. Этильтэй бензинийг хөдөлгүүр ажиллуулахаас өөр зүйлд хэрэглэхийг хатуу хориглоно.
7.5. Этильтэй бензин агуулж буй савны гэмтлийг өдөр бүр шалгах шаардлагатай. Гэмтэл согог илэрвэл даруй засч хэвийн болгоно. Этилтэй бензинийг суудлын авто машины бүхээгт, автобусанд, машины кабинд, ачааны машинд хүмүүс ба амьтны хамт ачих ба зөөхийг хориглоно.
7.6. Цистернээс этилтэй бензин гоожвол даруй зогсож гэмтлийг засах, эсвэл юүлэх арга хэмжээг аюулгүй ажиллагааг баримтлан гүйцэтгэнэ.
7.7. Этильтэй бензин байсан цистерн ба савны үлдэгдлийг бүрэн цэвэрлэж аюулгүй болгосны дараа бензин буюу техникийн бусад материалыг хадгалж зөөж болно.
7.8. Этильтэй бензин хадгалж байсан савыг ямарч цэвэрлэгээ хийсэн ч хүнсний бүтээгдэхүүнд зориулан ашиглахыг хатуу хориглоно.
7.9. Этильтэй бензинийг юүлэх ачихдаа хэвийн ажиллагаатай гэмтэлгүй насос, шлангийг хэрэглэх ба бүрэн битүүмжлэгдсэн байна.
7.10. Этильтэй бензин ачиж буулгаж байсан технологийн тоног төхөөрөмжид засвар хийхийн өмнө этильжсэн бензиний үлдэгдлийг сайн цэвэрлэн аюулгүй болгосны дараа засвар хийхийг зөвшөөрнө.
7.11. Автомашины бензиний банкнаас бензин сорох, түлшний системийг үлээлгэхдээ зөвхөн зориулалтын багаж хэрэглэнэ. Амаар сорох үлээхийг хатуу хориглоно.
7.12. Этильтэй бензинд бохирдсон хэсгийг дихлорамины буюу шохойн уусмалын тусламжтайгаар хоргүй болгож ариутгах ба харин металл хийцүүдэд керосин болон шүлтийн уусмалуудыг хэрэглэнэ.
7.13. Этильтэй бензин хэрэглэсэн буюу байгаа байранд хүнсний зүйл хадгалахыг хориглоно.
7.14. Этильжсэн бензинтэй харьцаж ажиллàдаг бүх ажиллагсад эмнэлгийн үзлэгт жилд 2-оос доошгүй удаа хамрагдана. Эмнэлгийн үзлэгт ороогүй хүмүүсийг ажилуулахыг хориглоно.
7.15. Сав, цистерн болон бусад савны таглаа онгорхой үед салхин дор нь зогсох, өнгийж ойртохыг хориглоно.
7.16. Этильжсэн бензинтэй харьцдаг ажиллагсдад хэсэг, нэгжийн дарга нар тодорхой хугацаанд хөдөлмөр хамгаалал, аюулгүй ажиллагаа, эрүүл ахуйн талаар давтан зааварчилгааг өгөх шаардлагатай.
7.17. Этильжсэн бензинтэй харьцаж ажиллах үед өдөр тутмын ба урьдчилсан зааварчилгааг аваагүй бол ажиллуулахыг хориглоно.
7.18. 18 нас хүрээгүй иргэн, нярай хүүхэдтэй эхчүүдийг этильжсэн бензинтэй харьцдаг ажилд ажиллуулахыг хориглоно. 
7.19. Этилтэй бензинд бохирдсон арчих материалуудыг битүү саванд хадгалж, нэгдсэн журмаар галын аюулгүйн байдлыг хангасан газарт шатааж устгана.
7.20. Ажилчид нь ажлын хувцас, хамгаалах хэрэгслээр хангагдсан байна. Ажлын хувцастай цайны газар, нийтийн тээвэр, орон сууцанд орохыг хориглоно.

Найм. Газрын тосны бүтээгдэхүүнийг хүлээн авах, хадгалах, олгох (түгээх)
оператор, олгогч няравын аюулгүйн техникийн заавар
8.1. Газрын тосны бүтээгдэхүүнийг хүлээн авах хадгалах, түгээгч, ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
8.2.  Газрын тосны  бүтээгдэхүүний агуулахын резервуарууд нь битүүмжлэлтэй байдлаар дээж авах, хэмжилт хийхэд зориулагдсан төхөөрөмжүүдээр бүрэн тоноглогдсон байхын гадна дээж авах, түвшин хэмжихэд зориулж резервуарт шилэн гуурс, крант байрлуулахыг хориглоно. Тусгай тоноглолгүй савнуудад байгаа шатахууны дээж авах, хэмжилт хийх ажлыг резервуарын хэмжих люкээр (нээлхий) хийж болно.
8.3. Үйлдвэрлэлийн талбайд шатахуун асгарвал түүнийг цэвэрлэх арга хэмжээг авсан байна. 
8.4. Тэсрэх аюултай орчныг түр хугацаагаар гэрэлтүүлэх шаардлага гарвал тэсрэлтээс хамгаалсан, битүүмжлэл бүхий батарейн гэрэл хэрэглэх бөгөөд түүнийг зөвхөн аюултай орчны гадна асааж, унтрааж байна.
8.5. Тэсрэх холимог үүсч болох бүх орчин, өрөө тасалгаанд засвар хийхдээ оч үсэрдэггүй өнгөт металлаар хийсэн түлхүүр багаж хэрэгсэл тухайн нөхцөлд байхгүй бол жирийн ган түлхүүр багажийг салидол зэрэг өтгөн тосолгооны материалаар сайтар бүрсний дараа хэрэглэж болно.
8.6. Резервуарын хэмжих люкны (нээлхий) дотор хананд ган тууз гулгуулахад оч гаргадаггүй өнгөт металлаар бүрхсэн ховил заавал бэхлэгдсэн байх бөгөөд энэ ховилоос бусад гадаргуугаар хэмжилтийн ган туузыг буулгах, савнаас татаж гаргахыг хатуу хориглоно.
8.7. Резервуар, газрын тосны бүтээгдэхүүн тээвэрлэдэг автоцистерн, усан онгоцны люкийг (нээлхий) нээхдээ хэт бөхийж болохгүй бөгөөд газрын тосны бүтээгдэхүүний уур хүний нүдний салст бүрхүүлийг гэмтээх, амьсгалын замаар хүний биеийг хордуулах аюултай тул хэмжилт хийх ба люк (нээлхий) нээх үедээ салхины дээд талд эсрэг харж зогсох хэрэгтэй.
8.8. Цистерн, резервуарын люкийг (нээлхий) онгойлгох хаахдаа тэдгээрийн тагийг люкний  (нээлхий) аманд цохиж оч гаргахаас болгоомжлох.
8.9. Этилтэй бензинтэй савны шатахууны түвшинг хэмжихдээ заавал 2 ажилчин гүйцэтгэнэ.
8.10. Этилтэй бензиний түвшинг хэмжихэд хэрэглэгдсэн хүндрүүлэгчтэй ган туузан метрийг хэмжих ажил дууссаны дараа цэвэр керосинээр хатааíà.
8.11. Газрын тосны бүтээгдэхүүнийг ачих буулгах, савнаас саванд дамжуулан шахахын өмнө шугам хоолой, савны хаалт-арматур бүрэн зөв онгойсон эсэх, ачих буулгах төхөөрөмжийн бүрэн бүтэн байдал, буулгах шатахууныг зөв шугаманд холбосон эсэхийг нэг бүрчлэн шалгаж үзнэ.
8.12. Олгогч шугам хоолойн схем, хаалт-арматур нэг бүрийн зориулалтыг сайтар мэдэж байх бөгөөд ашиглалтын үед болон гал түймэр, осол гарсан нөхцөлд хааж нээх ажлыг шуурхай үнэн зөв хийж чаддаг байна.
8.13. Хаалт-арматурыг элдэв хөшүүрэг хэрэглэлгүйгээр аажим хааж нээх хэрэгтэй. Задвижкийг хааж нээсний дараа бүрэн хаагдаж нээгдсэнийг түүний голын суулт өргөлтөөр шалгах бөгөөд голын суулт өргөлтөөр мэдэгддэггүй задвижкийг хажуугийн төвшин заагчийн тусламжтайгаар шалгана.
8.14. Резервуарын парк болон бусад объектууд шөнийн цагт техникийн ба галын аюулгүйн шаардлагыг хангасан гэрэлтүүлэгтэй байна.
8.15. Резервуар, эстакад, шат, гишгүүр, талбай, тэдгээрийн хүрээний хязгаарлагч хамгаалалтууд бүрэн бүтэн техникийн болон галын аюулгүйн шаардлагыг хангасан байна.
8.16.  Өвлийн цагт шат, талбай, гармуудын цас, мөсийг байнга цэвэрлэж, элс цацсан байна.
8.17.  Резервуар, шугам хоолойн эд ангиудад ус орж хөлдсөн нөхцөлд түүнийг зөвхөн халуун ус, уураар гэсгээх бөгөөд энэ зориулалтаар ил гал хэрэглэхийг хатуу хориглоно. Халааж гэсгээж байгаа хэсэг нь ажлын хэсгээс тусгаарлагдсан байвал зохино.
8.18. Газрын тосны бүтээгдэхүүний савны ёроол дахь усыг шавхаж байх үед гарч байгаа шингэнийг газрын хөрсөн дээр асгахаас болгоомжилно.
8.19. Автоцистерний арланд байнга бэхлэгдсэн гинжин газардуулгыг ачаа буулгах, ачих үед хэрэглэхийн гадна ачаа буулгах зогсоолын дэргэд хийсэн зориулалтûí газардуулагч утсаар автоцистернийг газардуулна. Автоцистерний хөдөлгөөний үед гинжин газардуулгыг  буулгаастай байлгах нь оч үүсгэдэг тул түүнийг агуулахын хашаанд хөдөлгөөн үйлдэхдээ байлгана.
8.20. Ачих, буулгах талбайд зөвхөн тухайн ажлыг хариуцсан ажиллагсад байна.
8.21. Ажиллагсад нь газрын тосны бүтээгдэхүүний агуулахад осол гарсан нөхцөлд бусдад болон өөртөө анхны тусламж үзүүлэх чадвартай  байна.
8.22. Осол гарсан тохиолдолд анхны тусламж үзүүлэх тусгай эмийн сан, хэрэгслэлүүдийг байрлуулсан байна.
8.23. Ажлын байр, түүний орчинд бензинээр цэвэрлэгээ хийхийг хатуу хориглоно.
8.24. Саванд хэмжилт хийхдээ хамгаалах тусгай зориулалтын хувцас хэрэгслийг заавал өмсч, өндөрт гарах ажил гүйцэтгэхдээ хамгаалалтын бүс бүсэлж, уяа бэхэлгээг заавал хийж байна. /каск малгай, шил гм/
8.25. Өндөр савнаас сүмбэн метр, хүндрүүлэгчтэй туузан метр зэрэг багаж хэрэгслийг унагахаас болгоомжилж, савны дээр ажиллах үед зайлшгүй шаардагдах багаж хэмжих хэрэгслийг тусгай саванд хийж ашиглана.
8.26. Ажлын үед нормын тусгай хувцсыг заавал өмсөх бөгөөд хортой нөхцөлд нормын буцалгасан сүүг ажлын байранд заавал хэрэглэнэ. 
8.27. Ажил дууссаны дараа шугам хоолой, савны хаалт-арматурыг нэг бүрчлэн хааж, ачих буулгах хэрэгслийг цэгцэлж, ажлын байрыг цэвэрлэнэ.
8.28. Ажлын үед шатахуун тосоор бохирдсон ажлын хувцастайгаар контор, бусад ажлын өрөө тасалгаа, ажилчдын автомашинаар зорчих, цайны газарт орохыг хориглохын зэрэгцээ мөн хувцастайгаар тамхи татаж ил гал гаргахыг хориглоно.

Ес. Ачигч, буулгагч нарын аюулгүйн
 техникийн заавар
                                        Ерөнхий зүйл
9.1. Газрын тосны бүтээгдэхүүн ачих, буулгах ажилд ажиллах, ажиллагсдад хөдөлмөр хамгаалал, аюулгүйн ажиллагаа, галын аюулгүйн зааварчилга заавал өгсөн байна. 18-аас доошгүй настай, эмнэлгийн үзлэгт орсон ажиллагсдыг ажилëуулна.
9.2. Газрын тосны бүтээгдэхүүн ачигч, буулгагч нь ээлж ахалж буй ажилтны удирдлагад ажиллана. 
9.3.  Газрын тосны бүтээгдэхүүн ачиж, буулгах ажлын явцад аюулгүйн техникийн болон галын аюулгүйн дүрмийг нарийн мөрдөн ажиллаж, зааварчилгааны шаардлагыг бүрэн хангасан байна. Жилд 2 удаа нарийн мэргэжлийн эмчийн үзлэгт орсон байна.
9.4. Ачигч буулгагч нар нь хувцас солих ажлын тусгай өрөөтэй байвал зохино.

Ажил эхлэхийн өмнө хүлээх үүрэг
9.5. Ажлын байрны тусгай зориулалтын хувцас гутлыг бүрэн өмсөх ба төмөр тахтай хадаас нь ил гарсан гутал өмсөхийг хориглоно.
9.6. Ачих, буулгах төхөөрөмж, газардуулгын хэрэгслийн бүрэн бүтэн байдлыг шалгаж, хамгаалах хэрэгсэл, аж ахуйн зүйлс байгаа эсэхийг үзэж шалгана.

Ажлын үе дэх үүрэг
9.7. Ачилт буулгалтанд ирүүлсэн авто болон вагон цистернд шатахуун тос, тосолгооны материал ачих, буулгахын өмнө цистерний гадна талыг сайтар шалгаж, лац ломбоны бүрэн бүтэн байдлыг үзэж, зөвхөн холбогдох ажилтан хэмжилт хийж буулгахыг зөвшөөрсөн нөхцөлд буулгалтыг эхэлнэ.
9.8. Ачилт буулгалтын эстàкад дээр байгаа вагон цистернийг хөдөлгөх шаардлага гарвал зөвхөн зориулалтын лебёдкийг хэрэглэх, лебёдка байхгүй нөхцөлд төмөр замын өртөөнөөс зүтгүүр дуудах хэрэгтэй. Дээрх зориулалтаар ямар нэг зориулалтын бус зүйл ашиглахыг хатуу хориглоно. Автоцистернд ачилт буулгалт хийхээр тоног төхөөрөмж угсарч холбосон үед цистернийг хөдөлгөхийг хатуу хориглоно.
9.9. Вагонцистернд металл ивүүр хэрэглэхийг хориглоно. Ивүүрийг зөвхөн вагон цистернийг ачилт буулгалтын талбайд тавьж, зүтгүүрээс салгасан үед өнхрөхөөс болгоомжилж хийх шаардлагатай.
9.10. Вагонцистерний дугуйн дор ивүүр хийж зүтгүүрийг хөдөлж явсны дараа буулгах хоолойг ерөнхий коллекторт залгана. Ачилт буулгалтанд тавигдсан автоцистерний дор заавал ивүүр хийх хэрэгтэй. Авто болон вагонцистернээс газрын тосны бүтээгдэхүүн буулгаж эхлэхийн өмнө газардуулгыг холбоно.
9.11. Вагон болон автоцистерний люкийг (нээлхий) нээхдээ ачигч буулгагч нь заавал салхины чиг рүү харж зогсоно.
9.12. Цистернд газрын тосны бүтээгдэхүүн ачихад шланг нь өнгөт металлаар хийсэн төгсгөвчтэй байх ба ачих төхөөрөмжийн шлангын төгсгөл заавал шатахуунд дүрэгдсэн байна.
9.13. Ачилт хийж байх үедээ цистерн дүүрч байгаа эсэхийг байнга ажиглаж газрын тосны бүтээгдэхүүн хальж асгàрахаас болгоомжлох хэрэгтэй.
9.14. Буулгах эстàкад болон цистерн дээрээс тоног төхөөрөмжийн элдэв деталь, бусад зүйлсийг унагаж чулуудахыг хориглоно.
9.15. Түргэн авалцах хөнгөн фракц бүхий газрын тосны бүтээгдэхүүнтэй саванд хэмжилтийг ган туузаар хийх үед люкны (нээлхий) хананд байрлагдсан оч үсэрдэггүй металлаар хийгдсэн сувгаас бусад гадаргуу дээгүүр туузыг гулсуулж оч гаргахаас болгоомжлон ажиллах бөгөөд  шатахууны түвшинд оч үсэргэх металлаар хийгдсэн зүйл байж болохгүй.
9.16.  Ил гал гаргаж ямарч  цистерн, шугам хоолой хаалт-арматуруудыг халааж болохгүй.
9.17.  Химийн хөөсөн гал унтраагуул ажиллуулж чаддаг байх.
9.18.  Бүрэн бус ажиллагаатай, эвдэрхий батарейн зайтай гэрэл хэрэглэж болохгүй бөгөөд зөвхөн тэсрэлтээс хамгаалагдсан зайгаар ажилладаг гэрэл хэрэглэхийг зөвшөөрнө.
9.19.  Зөвшөөрөгдсөн газраас бусад ажлын байр орчинд тамхи татах, ил гал гаргахыг хатуу хориглоно.
9.20.  Газрын тосны бүтээгдэхүүнийг ачих буулгах талбайд оч баригчгүй бүрэн бус автомашин, техник оруулахыг хориглоно.
9.21.  Эстàкадаас вагонцистерн болон автоцистерн дээр гарах буухдаа зөвхөн зориулалтын гүүр болон шатыг ашиглана.
9.22.  Автоцистерн дээр зөвхөн автомашины гар тормоз татсан, эсвэл ивүүр хийсэн нөхцөлд гарах хэрэгтэй.
9.23.  Цистерний люкний (нээлхий) тагийг аажмаар буулгаж хаах бөгөөд энэ үед люкний (нээлхий) ирмэгт гараа хавчуулахаас болгоомжлох хэрэгтэй.
9.24.  Ачих буулгах шлангны төгсөвч нь оч үсэрдэггүй металлаар хийгдсэн байх шаардлагатай.
9.25.  Аянга цахилгаантай ба шөнийн гэрэлтүүлэггүй нөхцөлд ачилт буулгалт хийхийг хориглоно.
9.26.  Ачилт буулгалтын үед ажлын байранд гадны болон уг ажлыг хариуцдаггүй ажиллагсад байхыг хориглоно. 

Ажлын төгсгөлд гүйцэтгэх үүрэг
9.27. Авто болон вагонцистерний люкийг (нээлхий) заавал хаана.
9.28. Газардуулгыг салгана.
9.29. Буулгах, ачих төхөөрөмжийг автомашин, вагоны хөдөлгөөнд саад учруулахгүй болгож зориулалтын байранд нь байрлуулна.
9.30. Буулгах болон технологийн худгуудын таг шатдаггүй материалаар хийгдсэн байх ба тэдгээрийг шаардлагатай үед онгойлгоно.
9.31. Хэрэв тохиолдлын байдалтайгаар шатахуун, тос асгарвал түүнийг элсээр дарж зөөж арилган гал гарах нөхцлийг арилгана.


Арав. Агуулахын ачих, буулгах байгууламж дээр ажиллах 
үеийн аюулгүйн техникийн заавар
10.1. Ачих буулгах үйл ажиллагаанд оролцдог бүх ажиллагсдад газрын тосны бүтээгдэхүүнийг ачих буулгах үед дагаж мөрдөх аюулгүйн техникийн, хөдөлмөр хамгаалал, аюулгүй ажиллагааны тухай зааварчилгааг заавал өгсөн байна.
10.2. Этильтэй бензинийг ачиж буулгахдаа этильтэй бензинтэй харьцаж ажиллах үеийн аюулгүйн техникийн дүрмийг  мөрдөж  ажиллана.
10.3. Газрын тосны бүтээгдэхүүнийг ачиж буулгах газарт ил гал хэрэглэх ба тамхи татах, оч үсэргэж болох металл зүйлсээр юм цохих зэргийг хориглоно. Хэрэглэж байгаа багаж хэрэгсэл нь зэсээр өнглөгдсөн байх буюу оч үсэрдэггүй зориулалтаар бэлтгэгдсэн байх шаардлагатай.
10.4. Металл савны таг нь зөөлөвч /жийргэвч/-тэй байх ба эрэг боолтыг нь оч үсэрдэггүй металлаар хийгдсэн түлхүүрээр чангалж суллана.
10.5. Байгууламжийн цахилгаан гэрэлтүүлгийн утасны холболт нь тэсрэх аюулаас хамгаалагдсан хийцтэй байх шаардлагатай. Буулгах талбай ба зогсоолд тэсрэлтийн аюулаас хамгаалагдсан батарей бүхий гэрэл хэрэглэнэ.
10.6. Шугам хоолой ба зогсоолын металл хийцүүд газардуулгатай байна. Ачих буулгах байгууламжид воганцистерн болон автоцистернийг газардуулахад зориулсан тоног төхөөрөмжөөр төхөөрөмжилсөн байна. Ачих буулгах шланг нь оч үүсгэгдэггүй металлаар хийгдсэн төгсгөвчтэй байх ба газардуулагдсан байна.
10.7. Автоцистерн нь газардуулгын хэрэгсэлтэй байх ба түүний урд талд  яндангийн дуу намсгагч, оч баригч байрласан байна.
10.8. Шланг ба ачих, буулгах хоолойг автоцистерний торхны доод ёроолд хүртэл буулгасан байх шаардлагатай. Автоцистернд газрын тосны бүтээгдэхүүнийг ачиж, буулгахын өмнө газардуулгыг холбож өгнө.
10.9. Ачих буулгах байгууламжийн орчинд ариун цэврийн шаардлагыг бүрэн хангасан байх шаардлагатай. Тохиолдлоор гоожсон газрын тосны бүтээгдэхүүнийг зориулалтын шуудуугаар худагт буюу тусгай бэлтгэсэн саванд цуглуулна.
10.10.  Ачих, буулгах байгууламжийн дэргэд буюу түүний орчны зам талбай дээр машины зам, хөдөлгөөнд саад болохуйц тавигдсан буюу зогсоож орхисон авто автомашин байлгахыг хориглоно.
10.11.   Ачих буулгах байгууламжийн байранд зөвхөн тухайн ажлыг хариуцсан ажиллагсдад байна.  Тостой материал ба тостой алчуурыг зөвхөн тагтай хайрцганд хадгална.
10.12.   Байгууламж бүрт газрын тосны бүтээгдэхүүний нэр бүхий хаяг өлгөх ба харин этильтэй бензинийг нээх, хаах хэрэгслийн дэргэд “Этильтэй бензин хортой” гэсэн санамж самбарт байрлуулсан байна.

Арван нэг. Тос, тосолгооны материал ачигч буулгагчийн
аюулгүйн техникийн заавар
11.1. Ачиж буулгах төхөөрөмж, хаалт, шугам хоолой, холбоосууд нь сайтар битүүмжлэгдсэн байна. Ямар нэгэн битүүмжлэл алдагдсан байдал илэрвэл гэмтлийг тухай бүр засаж байх.
11.2. Эстàкад нь бүрэн бүтэн, хамгаалалттай эвхдэг шатаар (гишгүүр) тоноглогдож түүгээр цистерн дээр гардаг байх. Энэхүү эвхдэг хамгаалалттай (гишгүүр)-гүй газраар эстàкадаас цистернд гарахыг хориглоно.
11.3. Эвхдэг гишгүүр нь цистернд хүрэх хэсэгтээ резин буюу зөөлөн эдээр хийгдсэн тусгаарлагчтай байна.
11.4. Эвхдэг гишгүүрийг өргөх, буулгах ажиллагааг механикжуулах шаардлагатай бөгөөд цистернийг байрлуулах гаргахад заавал өргөгдсөн байна.
11.5. Цистернийг ачиж, юүлж дууссаны дараа түүнийг гаргахдаа зөвхөн ачаа ачигч, хүлээн авагчийн зөвшөөрлөөр гүйцэтгэнэ.
11.6. Ачих, буулгах байгууламжийн орчинд вагон цистернийг металл ивүүр хэрэглэж зогсоохыг хориглоно. Энэ зорилгоор зөвхөн модон ивүүр ашиглаж болно.
11.7. Вагон цистернээс галт тэргийг салгах ба түүнийг буулгах коллектортой холбох ажлыг зөвхөн ивүүр хийсний дараа гүйцэтгэнэ.
11.8. Ачих, буулгах ажиллагааг эхлэхийн өмнө ачих буулгах төхөөрөмжийн бүрэн бүтэн байдал, хаалт холбоосыг зөв нээсэн эсэхийг сайтар шалгасан байна.
11.9. Газрын тосны бүтээгдэхүүний уураар амьсгалахгүйн тулд цистерний люкийг (нээлхий) онгойлгохдоо салхины дээд талд зогсож гүйцэтгэнэ.
11.10. Эстàкад болон цистерн дээрээс багаж хэрэгсэл, эд анги бусад зүйлийг унагаах, шидэхийг хориглоно.
11.11. Эстàкадын гэрэлтүүлэг нь тэсрэх аюулгүй битүүмжлэгдсэн хийцтэй байна. Зөвхөн тэсрэх аюулгүй битүүмжлэгдсэн батрейгаар ажилладаг ãýðýë хэрэглэхийг зөвшөөрнө.
11.12. Ачих буулгах талбайд оч үсэргэгч металлаар хийсэн багаж хэрэгсэл хэрэглэхийг хориглоно.
11.13. Тосонд нэвчсэн алчуур, даавууг зөвхөн тусгайлан бэлдсэн тагтай төмөр хайрцганд хийнэ. Ийм зүйл нь өөрөө шатах аюултайг хатуу анхаарвал зохино.
11.14. Цистернээс буулгах өтгөн бүтээгдэхүүнийг гэсгээх цахилгаан халаагчийг залгахын өмнө түүний халаах элемент, тусгаарлагч цахилгаан утасны залгаасны нягтрал зэргийг сайтар шалгана. Бүрэн бус цахилгаан халаагч залгахыг хориглоно.
11.15. Цахилгаан халаагуурыг хэрэглэхдээ түүнийг гэсгээх газрын тосны бүтээгдэхүүний дээд түвшингээс 50 см-ээс/халаах нөхцлийн зааварт ордог/ дор гүнд байрлуулж залгана. Хэрэв царцуу газрын тосны бүтээгдэхүүнд цахилгаан халаагуур ороход хүндрэлтэй байвал металл бус хүрзээр ухаж нүх гаргаж дээрхи гүнд суулгасны дараа залгаж ажиллуулна. 
11.16. Цахилгаан халаагуурыг заасан гүнд хүргэлгүйгээр хүчдэлд залгаж ажиллуулахыг хориглоно.
11.17. Цахилгаан халаагуураар газрын тосны бүтээгдэхүүнийг гэсгээж дууссаны дараа түүнийг хүчдэлээс салгаж уг халаагуурыг зайлуулсаны дараа буулгах ажиллагааг гүйцэтгэнэ.
11.18. Халаагуурын усны хэм нь 600 0С хүртэл халдаг учир газрын тосны бүтээгдэхүүн өөрөө шатах аюултайг анхаарах хэрэгтэй.
11.19. Ачих, буулгах эстàкадын уурын халаагуурын хоолойнууд сайтар тусгаарлагдсан байхын гадна хамгийн доод цэгтээ тунадас гаргах кранттай байна. Ачигч буулгагч нь газрын тосны бүтээгдэхүүнийг буулгаж байх үед ямар нэг хэлбэрээр уг газрын тосны бүтээгдэхүүн асгахаас болгоомжлох.
11.20. Осол гарсан тохиолдолд яаралтай мэдэгдэнэ.
11.21. Өвлийн улиралд ачих буулгах төхөөрөмжийн бүх шат, гишгүүр тавцангийн цас мөсийг сайтар цэвэрлэж элс асгаж байна.
11.22. Цахилгаан лебёдкаар шлангийг өргөж буулгадаг эстекадад лёбедк шланг хоорондын тросны дэргэд хүн байхыг хориглоно.
11.23. Цахилгаан лебёдка нь заавал газардуулгатай байна.
11.24. Хөлдсөн тос, усанд түгжигдсэн хоолой, хаалтыг зөвхөн ус буюу ууран халаагуураар халааж гэсгээх бөгөөд ил гал хэрэглэж гэсгээхийг хориглоно. Халааж байгаа хэсэг нь системээс салгагдаж тусгаарлагдсан байна.

Арван хоёр. Агуулахын засварын цех (нэгж)-д ажиллах үеийн
аюулгүйн техникийн заавар
12.1. Засварын цех (нэгж-д) ажиллах ажилчдад хөдөлмөр хамгаалал, аюулгүйн ажиллагааны зааварчилга заавал өгсөн байна.
12.2. Засварын тоног төхөөрөмж, механизмуудыг ажиллуулах болон тус цехэд аюулгүй ажиллагааг хангаж ажиллах арга ажиллагааны талаар сургалт явуулж, ажиллагсдын мэдлэгийг шалгана. 
12.3. Мод болон металлыг боловсруулах тоног төхөөрөмж нь тодорхой байранд бат бөх сууринд бэхлэгдсэн байна.
12.4. Мод, металл боловсруулах тоног төхөөрөмжийн байр нь ерөнхий буюу тоног төхөөрөмж тус бүрийн гэрэлтүүлгээр бүрэн хангагдсан байна.
12.5. Суурь машин дээр ажиллах үедээ ажилчин  заавал нормын хувцастай байна.
12.6. Ажилчин зөвхөн захиргаанаас зөвшөөрсөн аюулгүй байдлыг хангасан суурь машин дээр ажиллана. Гэмтэлтэй тоног төхөөрөмж ба найдвартай хамгаалалтгүй суурь машин дээр ажиллахыг хориглоно.
12.7. Тоног төхөөрөмжийн байранд үртэс, зоргодос болон бусад металлын тайрдсыг шүүрээр болон металл шүүрээр  цэвэрлэнэ.
12.8.  Суурь машинаас түр хугацаагаар холдох болон гэмтэл илэрсэн үед суурь машиныг цахилгаан тэжээлээс салгаж зогсоосон байна.
12.9.  Ажилд хэрэглэж байгаа багаж хэрэгслийн иш, бариул нь хатуу хуурай модоор хийгдсэн байна. Алх болон лантуу нь хазгай буюу эвдэрхий гадаргуутай байхыг хориглоно. Бариулын урд хэсгийг нимгэн материалаар бүрж хийсэн байна.
12.10.  Цохих багажаар ажиллахдаа заавал хамгаалалтын нүдний шил зүүнэ.
12.11.  Зөөврийн цахилгаан хэрэгсэл нь 36 В-оос илүүгүй хүчдэлээр ажилладаг байх шаардлагатай. Хэрэв зайлшгүй шаардлага гарвал 220 В õ¿÷äýëä àæèëëàäàã багаж хэрэгсэлийг ашиглаж болно. Энэ үед багаж хэрэгслийн èх бие найдвартай газардуулагдсан  байна.
12.12.  12 ба 36 В-ийн хүчдэл хэрэглэдэг багажны холбох хэрэгслүүд (разетка, вилка) зохион байгуулалтаараа болон өнгө будгаараа 110 ба 220 В-ийн холбох хэрэгслээс ялгагдах ба хоорондоо таарахгүй байхаар хийцтэй байна.
12.13. Бүх суурь машин, механизмыг ашиглахад зориулсан аюулгүй ажиллагааны батлагдсан зааварчилгааг тухайн байгууллагын самбарт байрлуулсан байна.
12.14.  Суурь машин засварлахын өмнө цахилгааны тэжээлийг салгаж, гал хамгаалагчийг авч, дамжуулагч ремень зэргийг салгаж, хүчдэл залгах хэрэгсэлд “Бүү залга! ” гэсэн санамж өлгөнө.
12.15.  Суурь машин дээр  ажиллах ажилчдад  аюулгүйн ажиллагааны зааварчилга заавал өгсөн байна.

         Арван гурав.  Засварын ажилчны аюулгүйн техникийн заавар
Ерөнхий зүйл 
13.1. Засварыí цех, нэгжийн ажиллагсдад хөдөлмөр хамгаалал, аюулгүй ажиллагааны зааварчилга заавал өгсөн байна. 
13.2. Захиргааны зөвшөөрөлгүйгээр автомашин, суурь машиныг ажиллуулах, зогсоохыг хориглоно.
13.3. Эвдэрч гэмтсэн цахилгаан тоног төхөөрөмж байвал  цахилгаанчин дуудаж засуулна.

Ажил эхлэхийн өмнө
13.4. Ажил эхлэхийн өмнө ажлын тусгай хувцас, ажлын малгай, бээлийг бүрэн өмсºнө.
13.5. Өөрийн ажлын байрны ажилд шаардлагатай бүх зүйл нэг дор байхаар зохион байгуулж ажлын байрны гэрэлтүүлэг ажилтай эсэхийг шалгана.  
13.6. Суурь машины ажлын ширээний гэрэлтүүлгийн хүчдэл 36 В-оос ихгүй байна. 
13.7. Зөөврийн чийдэнг хэрэглэхдээ түүний резинт бүрээс залгуур нь гэмтсэн эсэхийг шалгана. 
13.8. Зөөврийн чийдэнг хэрэглэхдээ түүний их бие, бүрээс, залгуурын гэмтсэн эсэхийг шалгана. Зөөврийн гэрлийн хүчдэл 12 В-оос ихгүй байна.
13.9. Ажил гүйцэтгэх шаардлагатай багаж хэрэгслийн бүрэн бүтэн байдлыг шалгана. 

Арван дөрөв. Лаборантын аюулгүйн техникийн заавар 
Ерөнхий зүйл
14.1. Лаборантын ажилд эмнэлэгийн үзлэгт орж, хөдөлмөр хамгаалал аюулгүй ажиллагааны зааварчилга авсан, химийн технологи болон лаборантын мэргэжилтэй техникèéí áîëîí галын аюулгүйн дүрмээр шалгалт амжилттай өгсөн ажилчдыг ажиллуулна.

Ажил эхлэхийн өмнө гүйцэтгэх үүрэг
14.2.  Лаборантын өрөө тасалгаануудыг агааржуулж, агааржуулах төхөөрөмжийн бүрэн бүтэн байдал, ажиллагааг шалгана.
14.3. Ажилд зайлшгүй шаардлагатай багаж хэрэгслийн бүрэн бүтэн байдлыг шалгана.
14.4. Ажлын тусгай хувцсыг өмсөж, бээлий, нүдний шил зэрэг хувийн хамгаалах хэрэгслийг ажилд бэлтгэнэ.

Ажлын үед гүйцэтгэх үүрэг
14.5.  Хорт болон тэсрэмтгий хий ялгаруулж болзошгүй ажлыг зөвхөн сорох шкафны дотор гүйцэтгэнэ. Хагархай шилтэй буюу ажилгүй агааржуулагчтай сорох шкаф ашиглахыг хориглоно.
14.6. Гүйцэтгэж байгаа ажилд холбогдолгүй сав, багаж, лабораторийн төхөөрөмжийг сорох шкафанд байрлуулахыг хориглоно.
14.7. Газрын тосны бүтээгдэхүүн халаахтай холбогдсон ажлыг лабораторид хийхдээ хоёрдогч хүний хамт гүйцэтгэнэ.
14.8. Ажлын ширээ, цонхны тавцан, лабораторийн өрөөний шалан дээр элдэв багаж, төхөөрөмж бөөнөөр нь тавихыг хориглоно.
14.9. Лабораторийн ширээнүүдийг бензин, керосин болон бусад шатамхай шингэнүүдээр угааж болохгүй.
14.10. Газрын тосны бүтээгдэхүүнийг халааж шинжлэхийн өмнө усыг ялган авч, буцлалтын үед дэвэрч хальж гал гарахаас болгоомжилно.
14.11. Лабораторийн багаж төхөөрөмжүүдийн битүүмжлэл, угсралтын байдлыг тухайн шинжилгээ эхлэхээс өмнө шалгаж үзнэ.
14.12. Газрын тосны бүтээгдэхүүнийг халаах конденсацлах, зориулалтын шинжилгээ хийхийн өмнө хөргөлтийн системийн бүрэн бүтэн ажиллагааг шалгана.
14.13. Газрын тосны бүтээгдэхүүнийг нэрж байх явцад нэрдэс хүлээн авах савны орчимд гал гаргахыг хатуу хориглож, нэрдэсийн савыг байнга хөргөж байх хэрэгтэй. Хэрэв  нэрэлтийн ус өгөлт гэнэт тасарвал нэрэх ажиллагааг нэн даруй зогсооно.
14.14.  Хүчил, шүлт болон бусад идэмхий бодисуудтай харьцаж ажиллах үед нүдний хамгаалах шил, гарын бээлийг заавал өмсөнө.
14.15. Хүхрийн хүчлийг усаар шингэрүүлэхдээ ус руу хүчлийг бага багаар хийх хэрэгтэй. 
14.16. Хүхрийн хүчил рүү ус хийхийг хатуу хориглоно.
14.17. Хүчил, шүлт болон бусад идэмхий бодисуудыг гуурсан дусаагуурт соруулж тусгай сорох зориулалтын резинэн шахуургыг хэрэглэнэ.
14.18. Газрын тосны бүтээгдэхүүнийг хүхрийн хүчлээр цэвэрлэхдээ дараахь горимыг баримтлана.Үүнд:
а) Резинэн бээлий, нүдний хамгаалах шил заавал хэрэглэх,
б) Урвалын үед үүссэн хийг хуваарьт лүүзний (делительний воронк, нарийн иж бүрэн   юүлүүрийг) крантыг нээх замаар үе үе гаргаж байх,
в) Лүүзийг халахаас хамгаалж усаар тогтмол хөргөж байх.
14.19.  Вакуумын тусламжтайгаар шүүлт хийж байх үедээ вакуум үүсч байгаа колбыг (шил сав) нарийн утсан төмөр тороор хамгаалсан байна.
14.20.  Хүчил шүлт болон бусад идэмхий, хортой бодис хийж байсан шил савыг угаалганд өгөхийн өмнө зохих технологийн дагуу заавал саармагжуулж байна.
14.21.  Шинжилгээнээс үлдсэн газрын тосны бүтээгдэхүүнийг ажлын байрнаас өөр газарт гадаа байрлуулж, тусгай бэлтгэсэн саванд хуримтлуулж үйлдвэрийн бохирын худагт хийж байна.
14.22.  Лабораторийн шил, савûã бусад ажлын байрнаас тусгаарлагдсан, биеэ даасан гарах хаалга бүхий тусгай өрөөнд угааж байна.
14.23. Сав угаах, цэвэрлэх зориулалтаар ашигладаг газрын тосны бүтээгдэхүүнийг сайтар битүүмжлэгдсэн тагтай саванд хийж хадгална.
14.24. Лабораторийн хэрэгцээний хийн генераторийг ажлын бусад байрнаас салангид тусгаарлагдсан биеэ даасан гарах хаалга бүхий байранд байрлуулна.
14.25. Лабораторийн өрөөнд шаардлагагүй үед гадны хүн оруулахыг хатуу хориглоно.

Ажил дууссаны дараа гүйцэтгэх үүрэг
14.26. Ажил дууссаны дараа дараах зүйлийг шалгана. Үүнд:
а) Урвалж болон бусад материалтай шил, савнуудын таглааг сайн хаасан эсэх,
б) Лабораториос дээж болон амархан шатах шингэнүүдийг гаргаж тэдгээрийг хадгалвал зохих газарт тавьсан эсэх,
в) Асаагуур зэрэг гал гаргах, халаах багажуудыг унтраасан эсэх,
г) Хийн болон усны крантуудыг хаасан эсэх,
д) Цахилгаан халаагуур, гэрэлтүүлгийг унтраасан эсэх,
е) Агааржуулагчийг унтраасан эсэх,
ж) Хийн генераторийг салгасан эсэх.
14.27.  Ажлын байрыг заавал цэвэрлэж, агааржуулсан байна.
14.28.  Ажлын хувцас, хамгаалах хэрэгслийг тайлж, зохих байранд нь эмх цэгцтэй тавина.
14.29.  Нормын сүүг ээлжиндээ заавал ууж хэрэглэсэн байна. 

Арван тав. Лабораторийн шил, сав угаагчийн 
               аюулгүйн техникийн заавар 
15.1. Лабораторийн шил сав угаагчийг ажилд орохын өмнө хөдөлмөр хамгаалал, аюулгүй ажиллагааны зааварчилга заавал өгсөн байна.
15.2. Сав угаагч нь резинэн бээлий, резинэн хормогч, хий эсэргүүцэгч баг, хамгаалах шил, ажлын гутал,  хувцас, хамгаалах хэрэгслээр хангагдсан байх бөгөөд ажлын үед тэдгээрийг заавал хэрэглэнэ.
15.3. Ажлын хувцсыг ажлын байрнаас өөр газарт байрлагдсан тусгай шүүгээнд хадгална.
15.4. Шил савны дотор талыг уян угаагуур (ёрш)-аар угаана.
15.5. Ажил эхлэхийн өмнө угаалгын өрөөг агааржуулна.
15.6. Сав угаагчийн хориглох зүйлс: Үүнд:
· Ажлын байранд хоол идэж уух, хоол ундны зүйл хадгалах,
· Ахуйн усны сувагт газрын тосны бүтээгдэхүүний үлдэгдэл хаягдал хийх,
· Ажлын байранд ил гал гаргах, тамхи татах,
· Ажлын байранд гадны хүн оруулах,
· Ажлын байрны хаалгыг дотроос нь түгжих,
· Шил савны хагархай үйрмэгийг бохир усны сувагт хийх,
· Сав угаах, өрөөг цэвэрлэхээс бусад үед ажлын байранд байх,
· Чулуун шалан дээр оч үсэргэх хатуу зүйл унагах, шидэх,
· Ажлын байранд нейлон, капрон зэрэг нийлэг материалаар хийсэн бөгөөд цахилгаан цэнэгийн өндөр нөлөө бүхий материалаар хийсэн хувцас өмсөх,
· Зориулалтын бус хувцастай сав угаах, ажлын байранд орох,
· Хүхрийн хүчилтэй шилэнд ус хийж угаах,
· Лабораторийн шилэн саванд хүнсний зүйл хийж идэж уух,
· Урвалж, хүчил, шүлтийг саармагжуулаагүйгээр бохирын сувагт хийх,
· Төмөр тахтай гуталтайгаар ажлын байранд явах,
· Ажлын байрны шалыг бензинээр угаах, бензинээр хувцас  цэвэрлэх,
· Ажлын хувцастайгаар цайны газар,  ажилчдын авто машинд суух, гадуур явах.
15.7. Хагарсан шил савны үйрмэгийг шүүрдэж цэвэрлэнэ.
15.8. Шил савнуудыг шүлтийн уусмал (техикийн содын уусмал)-аар угаана.
15.9. Угаагуурын тосгуур, шал, ширээнүүдийг өдөр бүр хлорамины болон хлорын шохойн уусмал савантай халуун усаар угааж байна.
15.10.  Шил савуудыг угаасны дараа амыг уруу нь харуулж тусгай зориулалтын тавиурт тавьж хатаана.
15.11.  Хлорын шохойн уусмалыг галын ба тэсрэх аюулгүй орчинд бэлтгэнэ.
15.12.  Гал унтраах хэрэгслийг өрөөний үүдний хэсэгт байрлуулна.
15.13.  Арчих материалыг тусгай бэлтгэсэн төмөр саванд ажлын байрны гадна талд хадгална.
15.14.  Ажлын байрны хаалганы гадна талд “Гадны хүн орохыг хориглоно”, “Ил гал гаргах, тамхи татахыг хориглоно” гэсэн тэмдэглэлийг бичиж тавьсан байна.
15.15.  Нормын сүүг ажлын үед заавал ууна.
15.16.  Лабораторийн үед ариутгах, боох материал бүхий эмийн сан байрлуулна.
15.17.  Ажлын үед нүд хамгаалах шил тогтмол зүүж, этильтэй бензиний шил, сав угаахдаа хий эсэргүүцэгч зориулалтын баг хэрэглэнэ.
15.18.  Сав угаагч нь элдэв осол гэмтэл гарсан үед өөртөө болон бусдад эмнэлэгийн анхны тусламж үзүүлж чаддаг байна.
15.19.  Ажил дууссаны дараа ажлын хувцас, хэрэгслийг тайлж, гараа спиртээр цэвэрлэж, савантай бүлээн усаар сайтар угаана.

Арван зургаа. Лабораторийн ослын үед үзүүлэх анхны тусламжийн 
аюулгүй ажиллагаа 
16.1. Лабораторийн аюулгүй ажиллагааг хангах үүднээс лабораторийн эмийн санд Вазелин, ургамлын тос, түлэнхийд хэрэглэх тос, гавар, цардуул, халуун бууруулах эмнүүд, прамидон, ариутгасан марль, энгийн марль, лейкопластырь (шархны лент), ариутгасан хөвөн, дусаагуур, нүд угаагуур, халуун хүйтэн жин, резинэн сав, ходоод угаадаг резинэн хоолой, халууны шил, хямсаа, мэс заслын хутга, эмнэлэгийн зориулалтын спирт буюу 10%-ийн аммиакийн усан уусмал, магнийн исэл, шохойн ус, устөрөгчийн хэт исэлийн 3%-ийн уусмал, этилийн спирт, иодын спирт дахь 5-10%-ийн уусмал, хүхэр хүчлийн натрийн 2%-ийн уусмал (түлэгдсэн тохиолдолд саармагжуулах бодис), цэвэр содын 3-5%-ийн уусмал, цууны хүчлийн 2-5%-ийн уусмал марганец хүчлийн калийн уусмал, баллонтой нүүрсхүчлийн хий, хүчилтөрөгч зэрэг байх шаардлагатай.

Лабораторид тохиолдох ослын үед үзүүлэх тусламж
16.2. Түлэгдэлтийн үед юуны өмнө түлэгдсэн газарт нүүрсхүчлийн натри, цардуул түрхэж өгнө. Мөн 2%-ийн содын уусмал болон марганецын уусмал, 96%-ийн этилийн спирт түрхэнэ. Түлэгдэлтийн зэрэг их бол эмнэлэгт түргэн хүргэнэ.
16.3. Хүчил нүдэнд орвол усаар сайн угаагаад содын 2%-ийн уусмалаар угаана. Эцэст нь цэвэр усаар угаана.
16.4. Шүлт нүдэнд орвол даруй усаар угаасны дараа эмнэлэгийн анхны тусламж үзүүлнэ.
16.5. Хүчил аманд орвол усаар амаа сайтар зайлж, содын 5%-ийн уусмалаар зайлна.
16.6. Шүлт аманд орвол их хэмжээний усаар угааж зайлсны дараа  5%-ийн цууны хүчлээр амаа зайлна.
16.7. Биеийн аль нэг хэсэг химийн бодис, ялангуяа хүчил, шүлтэнд түлэгдвэл түлэгдсэн хэсгийг их хэмжээний усаар угаагаад дараах уусмалаар шавшиж түлэнхийг тойруулан вазелин түрхэнэ. Үүнд: 
· хүчилд түлэгдсэн бол содын 2%-ийн уусмалаар
· шүлтэнд түлэгдсэн бол цууны 1-2%-ийн уусмалаар шавшина.
· Шүлтийн металл, фосфортой ажиллах үед осол тохиолдвол хөвөнгөөр арчаад, 5%-ийн содын уусмал ба марганецын уусмалаар угаах хэрэгтэй. 
· Бромд түлэгдсэн үед түлэгдсэн хэсгийг этилийн спиртээр арчиж, түлэнхийд зориулсан тос түрхэнэ. Хэрвээ дотуур хордсон бол 0.5%-ийн гипосульфитээр ходоодыг угаагаад, цардуулын зутан, сүү уулгана.

Төрөл бүрийн хордлогын үед үзүүлэх анхны тусламж

	Хордлого учруулсан бодис
	Тусламж

	Альдегидууд
	1 аяга 0.2%-ийн аммиакийн уусмал уулгасны дараа хэдэн минут болоод 1 аяга сүү уулгана.

	Аммиакийн уусмал
	2-3%-ийн цууны хүчлээр арьсанд жин тавих, 1 аяга нимбэгний шүүс уулгаж бөөлжүүлнэ. Ургамлын тос буюу өндөгний уураг өгнө. Хиймэл амьсгал хийнэ. Эмчид үзүүлж эмнэлэгийн тусламж авна.

	Барийн уусдаг давсууд 
	Бөөлжүүлнэ. Туулгах эм өгнө.

	Бензол, бензин
	Бөөлжүүлнэ. Эмнэлгийн тусламж үзүүлнэ. Туулга өгч туулгана. Зохиомол амьсгал хийнэ. Кофе уулгана.

	Иод
	Бөөлжүүлнэ. Цардуулын цавуулаг буюу сүү өгнө.

	Эрдэс, хүчлүүд
	Хоол боловсруулах эрхтэн хордсон бол амаа усаар зайлж, 5%-ийн содын уусмал уулгана. Ургамлын тос, шингэн зутан өгч болно.

	Перманганатууд
	Ус уулгана. Бөөлжүүлнэ. Сүү, өндөгний уураг, цардуулын зутан уулгана.

	Хүхэрт хий
	Ам, хамрыг 2%-ийн содын уусмалаар угааж тайван байлгана. Эмнэлэгт яаралтай хүргэнэ.

	Натрийн нэгдэл
	Бөөлжүүлнэ. Туулга өгнө. Спирт, өөх тосны зүйл, ургамлын тос өгөхийг хориглоно.

	Цагаан тугалганы нэгдэл 
	Бөөлжүүлнэ. Ургамлын тос өгч болно.

	Мөнгөн усны нэгдлүүд 
	3 түүхий өндөг, 1 л сүүтэй өгч, бөөлжүүлнэ. Эмнэлэгийн тусламж яаралтай үзүүлнэ.

	Мөнгөний нэгдлүүд, фторт натри
	Хоолны давсны 10%-ийн уусмал их хэмжээгээр өгнө. 2% хлорт кальцийн усан эм өгнө.

	Хурган чихний хүчил 
	Бөөлжүүлнэ. Эмнэлэгийн тусламж яаралтай үзүүлнэ. Тосон туулга  өгнө.

	Цууны хүчил
	Эмнэлэгт түргэн хүргэж ходоодыг угаалгана. Сүү, тосон цийдмэг өгч болно. Хиймэл амьсгал хийнэ.

	Бензолийн уур 
	Цэвэр агаар, хүчилтөрөгчөөр амьсгалуулна. Дааруулж болохгүй 

	Ацетоны уур
	Цэвэр агаар амьсгалуулна. Ухаан алдсан үед хиймэл амьсгал хийж, эмнэлэгийн яаралтай тусламж үзүүлнэ.

	Иодын уур
	Аммиак бүхий усны уураар амьсгалуулна. Эмнэлэгийн тусламж яаралтай үзүүлж, нүдийг угаах.

	Хайлуурын хүчил
	Хэрвээ хүчлийн ууранд хордсон бол аммиак үнэртүүлж, цэвэр агаарт тайван байлгана. Хэрвээ дотуур хордсон бол эмчид яаралтай очиж ходоодыг угаалгана.









Арван долоо. Газрын тосны бүтээгдэхүүний дээж авах, сав торх хэмжих, шалгах 
үеийн аюулгүйн техникийн заавар 

17.1 Дээж авах, сав торхонд хэмжилт хийх ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна. Мөн эмнэлгийн урьдчилан сэргийлэх үзлэгт оруулж цаашид 6 сар тутамд 1 удаа уг үзлэгт хамруулна.
17.2 Ажил эхлэхийн өмнө ажилчид ажлын үед нормын хувцас заавал өмсөх бөгөөд газрын тосны бүтээгдэхүүн нэвчсэн хувцастайгаар ажиллахыг хориглоно.
17.3 Этильтэй бензин агуулдаг савнаас дээж авах, түвшинг хэмжихдээ зориулалтын баг хэрэглэнэ.
17.4 Савны хэмжих, дээж авах зориулалтын люкүүд (нээлхий) сайтар битүүмжлэгдсэн тагтай байхын гадна уг люкний (нээлхий) дотор хананд оч үсэрдэггүй металлаар хийгдсэн ховил суурилагдсан байна.
17.5 Газрын тосны бүтээгдэхүүний дээж авах, түвшин хэмжих зориулалтын бүх хэрэгслүүд бүрэн бүтэн тусгай цүнх савтай, цэвэр байх шаардлагатай.
17.6 Вагонцистерны люкийг (нээлхий) онгойлгож хэмжилт хийж дээж авахдаа  дотогш унах, хийн хордолт авахаас болгоомжилж тэдгээрийг онгойлгох, хаахдаа зөөлөн харьцана.  Вагонцистерны люкны тагийг хүчтэй хаах, тагны түгжээг алхаар цохиж сулруулах зэргээр оч гаргахыг хориглоно.
17.7 Савны люкээр (нээлхий) дээж авагчийг буулгахдаа түүний металл уяаг савны люкний (нээлхий) аманд шүргүүлэхгүй жингээр нь хөндий буулгана.
17.8 Хэмжилт хийсний дараа тоног төхөөрөмж болон хэмжилтийн талбайг сайтар цэвэрлэж, люкний (нээлхий) тагийг хааж даруулгаар нь чангалан битүүмжилнэ.
17.9 Дээж авалт, савны түвшин хэмжилтийг өдрийн цагаар хийх шаардлагатай бөгөөд хэрэв тэдгээрийг шөнийн цагаар гүйцэтгэвэл тэсрэлтээс хамгаалагдсан батарейн дэнлүүг хэрэглэж, түүнийг тэсрэх аюултай бүсийн гадна талд асааж, унтраана. Жирийн гар чийдэн, шүдэнз, керосин дэнлүүг гэрэлтүүлгийн зориулалтаар ашиглахыг хатуу хориглоно.
17.10  Саванд буй газрын тосны бүтээгдэхүүний түвшинг хэмжих, дээж авах үед төмөр тахтай гутал өмсөхийг хатуу хориглоно.
17.11  Этильтэй бензиний дээжийг дээж хадгалах өрөөнд бусад дээжээс салангид газарт байрлуулсан “Этильтэй бензин” гэсэн хаяг бүхий металл тавиур буюу металл хайрцагт хадгална.
17.12  Этильтэй бензиний дээжийг заавал хоёрдогч хүний хамт авна.
17.13  Этильтэй бензин шал, талбай дээр асгасан нөхцөлд модны үртэс, элс, шүүгээр хучиж шингээгээд бохирдсон элс, үртсийг оч үсэрдэггүй зүйлээр хийсэн шүүрээр шүүрдэж, тагтай хувинд хийж зориулалтын газар байр талбайд  зөөж устгана.
17.14  Этильтэй бензинээр бохирдсон шал, хөрсний хордолтыг арилгахдаа 1,5%-ийн дихлорамины бензитэй уусмал, %-ийн хлорамины усан уусмал, 1:2:5-ын харьцаагаар найруулсан хлорын шохойн өтгөн усан уусмалыг хэрэглэнэ.
17.15  Этильтэй бензинээр бохирдсон ажлын тусгай хувцсыг угаалгын газруудаар цэвэрлэж угаалгаж байх.
17.16  Ажил дууссаны дараа этильтэй бензинтэй байсан бүх шилэн савыг шүлтийн уусмал буюу савантай халуун усаар угаана.
17.17  Этильтэй бензинтэй харьцдаг бүх ажилчдын цай хоолны газрыг ажлын байрнаас тусад нь гаргах бөгөөд хоол цайны газарт ажлын хувцастай орохыг хатуу хориглоно. Хоол идэхийн өмнө этильтэй бензинээр бохирдсон гарыг керосиноор угааж дараа нь савантай бүлээн усаар угаана.
17.18  18 нас хүрээгүй, жирэмсэн буюу хөхүүл хүүхэдтэй эмэгтэйчүүдийг этильтэй бензинтэй харьцаж ажиллуулахыг хориглоно.
17.19  Гэмтэлтэй, бүрэн бус дээж авагч ашиглахыг хориглоно.
17.20  Дээж авч байх үедээ салхины дээд талд (салхи нуруун талаас үлээнэ) зогсож, газрын тосны бүтээгдэхүүний уур, хий залгихаас болгоомжилно.
17.21  Дээж авах, хэмжилт хийхээр резервуарын дээвэр дээр явахдаа зөвхөн хамгаалах хүрээтэй хэсэгт байх.
17.22  Дээж авах, хэмжилт хийх үед савны люк (нээлхий) рүү, хэт бөхийх зэргээр хордолт авахаас болгоомжлох хэрэгтэй.
17.23  Дээж авсны дараа савны люкний (нээлхий) тагийг  хатааж битүүмжилнэ.
17.24  Савны дээвэр дээр газрын тосны бүтээгдэхүүн асгарсан нөхцөлд хаттал нь арчиж цэвэрлэнэ. Дээвэр дээр арчилтын материал, шил сав, олс зэргийг орхихыг хориглоно.
17.25  Дээж авагчийг этильтэй бензинд хэрэглэсний дараа керосинд угааж хаттал нь арчина.
17.26  Таг, бөглөөтэй дээж авагчийг газрын тосны бүтээгдэхүүн хадгалж буй  аль нэгэн газарт, ялангуяа ил гал гаргадаг, дулаан ялгаруулдаг цэгийн орчинд тавьж хадгалахыг хориглоно.
17.27  Газрын тосны бүтээгдэхүүнийг резервуарт шахаж байгаа үед түүнээс дээж авахыг хориглоно.
17.28  Резервуарт шатахуун шахаж дууссанаас 2-оос доошгүй цагийн дараа дээж авахыг зөвшөөрнө.

Арван найм. Насосчны аюулгүйн техникийн заавар 
Ерөнхий зүйл
18.1.  Насосны агрегатуудыг тэдгээрийн технологийн зааврын дагуу ашиглана. Насосчноор  ажиллах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна. 
18.2. Насосны агрегатуудыг эмнэлгийн үзлэгт орсон, насосчны ажлын талаар шалгалт өгсөн, техникийн болон галын аюулгүйн дүрмийг сайтар эзэмшсэн ажилтан ажиллуулна. 
18.3. Насосчны албан тушаалд ажиллаж буй ажилчдаас жилд нэг удаа хөдөлмөр хамгаалал, галын аюулгүйн дүрмээр шалгалт авч байна.
18.4. Насосны станц болгонд аюулгүйн техникийн зааварчилга, галын аюулгүйн заавар,  технологийн схем, насосны агрегатын үйлчилгээ зэргийг бичиж самбарт байрлуулсан байна. 

Ажил эхлэхийн өмнө хүлээх үүрэг
18.5. Насосны өрөөнүүдийг агааржуулж цэвэрлэнэ.
18.6. Насосны агрегатуудын болон цахилгаан хөдөлгүүр асааж унтраах түлхүүрийн газардуулгын бүрэн бүтэн байдлыг шалгана.
18.7. Тоноглолын бүрэн бүтэн байдлыг дараах зүйлүүдээр шалгана. Үүнд: 
а. Манометр, вакуумметрийн байдал
б. Насос, хөдөлгүүрийн эргэлтийн хэсгүүд дээр байрлагдсан хамгаалалтуудын байдал
в. Ременэн дамжуулгын байдал.
	       г. Насосны тосолгооны цэгүүд, тосны хэмжээ. 
18.8. Насосчин нь насосыг эрх бүхий ажилтны өгсөн үүргийн дагуу бүх шугам хоолойгоо онгойлгож, газрын тосны бүтээгдэхүүн шахахад бэлэн болгосны дараа ажиллуулна.

Насосыг ажиллуулж эхлэхдээ:
а. Төвөөс зугтаах хүчний насосанд насосны сорох талын хаалт-арматурыг эхлэн онгойлгож насосыг ажиллуулсны дараа шахалтын буюу гарах талын хаалт-арматурыг  нээнэ.
б. Шахуургат насостой бол насосны шахалтын буюу гарах талын хаалт-арматурыг  онгойлгож, насосыг ажиллуулсны дараа сорох талын хаалт-арматурыг нээнэ.

Насосыг ажиллаж байхад гүйцэтгэх үүрэг
18.9. Манометр, вакуумметрийн ажиллагааг байнга ажиглаж байна.
18.10. Насосны эд ангиудад гадны дуу чимээ гарч байгаа эсэхийг хянана.
18.11. Насосны жийргэвч холхивчууд халж байгаа эсэхэд хяналт тавина.
18.12. Агааржуулагчийг ажиллуулан насосны өрөө тасалгаануудын агаарыг байнга сольж байна.
18.13. Насос болон цахилгаан хөдөлгүүрт гэмтэл гарч хэвийн ажиллагаа алдагдахад хүрсэн нөхцөлд хөдөлгүүрийг нэн даруй унтрааж гэмтлийг засч ажилд оруулна.
18.14. Засвар хийхдээ өнгөт металлаар хийгдсэн гэмтэлгүй түлхүүр багажийг ашиглана.
18.15. Аливаа шалтгаанаар цахилгаан энерги гэнэт тасалдвал насосыг нэн даруй хүчдэлээс салгаж  дараа нь соролт, шахалтын шугамын хаалт-арматурыг хаана.
18.16. Насосны өрөөнд гал гарах нөхцөлд цахилгаан хөдөлгүүрийг зогсоож, сорох шахах хоолойн хаалт-арматурыг хааж гал унтраах арга хэмжээ авахын зэрэгцээ гал команд дуудна.
18.17. Цахилгаан хөдөлгүүрийн насостой холбогдсон голын муфт, ременэн дамжуулга зэрэг эргэлддэг хэсгүүд нь бат бөх найдвартай хамгаалалттай байх шаардлагатай.
18.18. Насосны бүх цахилгаан тоног төхөөрөмж нь тэсрэх аюулгүйн хийцтэй байх ба “Цахилгаан тоног төхөөрөмжийн угсралтын дүрэм”-ийн дагуу угсрагдсан байна. 
18.19. Ердийн хийцтэй цахилгаан хөдөлгүүр, дотоод шаталтат хөдөлгүүрүүд нь насосны өрөөнөөс тэсрэх болон галын аюултай агаарын холимог нэвтэрдэггүй ханаар тусгаарлагдсан байранд байх шаардлагатай. Харин насосонд очих гол нэвтрэх нүх нь хананд битүүмжлэгдсэн тосолгооны систем бүхий жийргэвчтэй байна. 
18.20. Насос, хөдөлгүүр, цахилгааны тоног төхөөрөмжүүд, шугам хоолой болон бусад тоног төхөөрөмж нь найдвартай газардуулагдсан байна. Газардуулгын байрыг тогтмол графикаар шалгах, газардуулагчийн эсэргүүцэл нь 10 Ом-оос илүүгүй байна.
18.21. Насосыг ажиллуулахын өмнө насос ба түүний дамжуулгаä анхааралтай үзлэг хийж, холхивчны тосолгоо, газардуулгын найдвартай эсэхийг шалгах шаардлагатай. Илэрсэн бүх зөрчлийг цаг тухайд нь арилгана.
18.22. Агрегатуудын ажлын үед манометрийн заалт болон холхивч, жийрэгний халалтыг тогтмол шалгаж байна.
18.23.  Насосчин нь ажлын үед ажлын тусгай хувцас өмсч, хамгаалах хэрэгслийг заавал зүүнэ.
18.24.  Насосны тоног төхөөрөмжинд аюул учирсан, гэмтэл илэрсэн үед насосыг даруй зогсоож, холбогдох удирдлагад мэдэгдэн гэмтлийг арилгах арга хэмжээ авна.
18.25.  Этильтэй бензин шахах насосны өрөөнд хайрцагтай цэвэр элс буюу үртэс, гар угаах цэвэр керосинтой сав хлорын шохой байх шаардлагатай.
18.26.  Насос, тоног төхөөрөмжийн хоорондын гарц, орцыг чөлөөтэй байлгах.
18.27. Тэсрэх аюултай хольц болон эрүүл мэндэд хортой хийнүүдээс хамгаалж насосны байрыг шахах, татах агааржуулагчаар төхөөрөмжилсөн байна. Агааржуулагчийн ажиллагааг тогтмол шалгаж байх.
18.28.  Цахилгаан чийдэнг солих үед гэрэлтүүлгийн тэжээлийг салгасан байх шаардлагатай. Насосны байранд тэсрэлтээс хамгаалагдаагүй гэрэлтүүлэг хэрэглэхийг хориглоно. Гэрлийн унтраалга нь байрны гадаа тавигдсан байх бөгөөд хамгаалалттай унтраалга байна.
18.29.  Насосонд хэрэглэгдэх багаж хэрэгсэл нь зөвхөн өнгөт металлаар хийгдсэн байна. Оч үсрэхээс болгоомжилж багаж хэрэгслийг унагаахыг хориглоно. Насосуудыг шинээр угсрах болон солих үед насосны байрыг тогтмол цэвэр агаараар агааржуулж байна.

Насосыг ажиллуулж дууссаны дараа гүйцэтгэх үүрэг
18.30.  Газрын тосны бүтээгдэхүүнийг ачих, буулгах болон сэлгэн шахах ажил дууссаны дараа насосчин хөдөлгүүрийг зогсоож насосны соролт шахалтын хоолойн хаалт-арматурыг хаана.
18.31.  Ажлын байр, насосны гадаргууг цэвэрлэж, арчих материалыг тусгай бэлтгэсэн төмөр саванд хийнэ.
18.32.  Насосны өрөөг тусгай графикийн дагуу хлорын шохойн усан уусмалаар угааж шатахууны угаар, хийг арилгана.
18.33.  Насосны өрөө, насос, хөдөлгүүрийн гадаргууг бензинээр угаахыг  хориглоно.
18.34.  Насосны өрөөнд бензинээр юм угаах, гараа угаахыг хориглоно.
18.35.  Газрын тосны бүтээгдэхүүнд нэвчсэн болон ажлын хувцастай бусад нэгжүүдийн албан контор, гадуур явахыг хориглоно.
18.36.  Нормын сүүг ээлжиндээ заавал ууна.

Арван ес. Ачилтын автомат болон  алсын удирдлагатай  төхөөрөмжийг
 ажиллуулагсдын аюулгүйн техникийн заавар 
19.1. Ачилтын төхөөрөмжийг ажилëуулах ажилчдад хөдөлмөр хамгаалал, аюулгүйн ажиллагааны зааварчилга заавал өгсөн байна.
19.2. Авто цистернд газрын тосны бүтээгдэхүүн ачих, буулгах автомат төхөөрөмжийн ашиглах талаар мэдлэг эзэмшиж, шалгалт өгсөн  ажилчдыг уг төхөөрөмж дээр ажиллуулна.
19.3. Төхөөрөмжийн хажууд байрласан удирдлагын тоноглол (алсын удирдлагатай нөхцөлд )  болон удирдлагын самбар дээр байрлагдсан түлхүүр, дохионы гэрэл аваарын түлхүүрийн зориулалт, алсын удирдлагын хянах самбарын ажиллагааг нарийн мэддэг байна.
19.4.  Автомат ачилтын төхөөрөмжийн  ажиллах технологийн горимыг сайтар мэдэхийн гадна шаардлагатай үед жолооч нарын буруу ажиллагаа (дүүргэх хоолойн хязгаарлагч дискийг цистерний люкний (нээлхий) аманд тэгш бус болон бүрэн суулгахгүй байх, төхөөрөмжийн ачих хоолойн эргэлтийн хязгаараас гадна зогсож дүүргэх хоолойг цистерний люкэнд (нээлхий) хүчээр татаж хийхийг эрмэлзэх г. м.)-г  нэн даруй зогсоож, осол гарсан тохиолдолд түргэн хугацаанд зөв ажиллаж, тоног төхөөрөмжийн ажиллагааг бүрэн зогсоож, хаалтуудыг хааж чаддаг байх ба төхөөрөмжийг ослын үед   зогсоох  технологи ажиллагааны дарааллыг нарийн мөрдөж ажиллахын гадна энэ журмыг  нарийн эзэмшсэн байна.
19.5. Тоног төхөрөмжийн хаалтуудыг онгорхой орхих дүүргэх хоолойгоор дусаж байгаа шатахууныг  зогсоолгүйгээр орхихыг хатуу хориглоно.
19.6. Автомат ачилтын системийн хүчин чадал болон бусад техникийн үзүүлэлтүүдийг түүний паспортанд заасан хэмжээнээс хэтрүүлэхийг хориглоно.
19.7. Тасралтгүй ажиллаж байгаа төхөөрөмжийн насосны холхивч, жийргэвчийн дулааныг цагт 1-ээс доошгүй удаа шалгаж байна.
19.8. Дараах нөхцөлд насосны бүхий л агрегатыг ажиллуулахыг хориглоно. Үүнд:
а.  холхивчийн дулаан  +600 С  -ээс их байвал.
б. хэвийн бус доргион  дуу чимээтэй байвал.
в. деталиудад осол гаргаж болох гэмтэлтэй байвал (элдэв ан цав гарсан, насосны  голоор хэвийн хэмжээнээс их шатахуун дусах г.м)  
 г. насосны гол, хөдөлгүүр хоёрын зөөлөн холбооны хамгаалах хаалтгүй байх нөхцөлд
 д. цахилгаан хөдөлгүүрийг ерөнхий болон давтан газардуулга байхгүй буюу гэмтсэн нөхцөлд
19.9. Насосыг ажиллуулахын өмнө шалгаж дараах нөхцлийг бүрдүүлнэ. Үүнд:
а. Насос болон хөдөлгүүрийн голыг гараар  эргүүлж шалгах, жийргэвч, сальник   гэмтсэн эсэх.
б. Хөдөлгүүрийн хөргөлтийн сэнсний хамгаалалт, тэжээлийн утсыг хөдөлгүүрт залгасан хэсгийн тэсрэлтээс хамгаалах битүүмжлэгдсэн таг, насосны зөөлөн холбоосны гаднах хамгаалалтын хаалт зэргийг бүрэн хийж боолтоор чангалсан байхаас гадна төхөөрөмжийн хяналтын болон тэжээлийн кабелиуд гэмтэлгүй байгааг магадласан байна.
в. Автомат клапангийн цаана байрлагдсан сэлгэн залгах хайрцагны тосны түвшинг тухайн төхөөрөмжийн техникийн паспортын дагуу шалгасан байна .
г.  Төхөөрөмжийн тэнцвэрийн ачааны холбоос трос сулраагүй байна.
19.10.  Ачилт дууссаны дараа төхөөрөмжийн соролт шахалтын шугам дээрхи хаалтуудыг бүрэн хаана.
19.11.  Ажиллаж байгаа насосыг эзгүй орхихыг хориглоно.
19.12.  Цахилгаан гэнэт тасарвал юуны өмнө цахилгаан хөдөлгүүрийг унтрааж уг төхөөрөмжийн цахилгааны ерөнхий шугамыг салгана.
19.13.  Тоног төхөөрөмжийн насос хаалтнуудын жийргэвч, сальникийн битүүмжлэлийн бүрэн бүтэн байдалд нарийн хяналт тавьж,  шатахуун асгах,  шүүрэх нөхцлийг зогсоосон байна.
19.14.  Статик цахилгаанжилтаас хамгаалах суурийн газардуулга хийгдээгүй, галын анхан шатны багаж хэрэгсэлгүй, оч баригчгүй автоцистернд шатахуун ачихыг хатуу хориглоно. Автоцистерний газардуулагч гинжийг тоног төхөөрөмжийн болон газрын тосны бүтээгдэхүүний агуулах, ШТС-ын галын аюултай орчинд эвхээстэй явуулж, оч гарахаас болгоомжлох.
19.15.   Хаалт-арматуруудыг хаах, онгойлгох ажиллагааг хөшүүрэг хэрэгсэлгүйгээр аажим хийх шаардлагатай.
19.16.   Ачилтын автомат эстàкад нь тэсрэлтээс хамгаалагдсан газрын тосны бүтээгäэхүүн  ачиж байгаа түвшингээс 2 метрээс багагүй өндөрт байрлагдсан гэрэлтүүлгээр тоноглогдсон байна.
19.17.   Ачилтын автомат төхөөрөмжөөр ачилт хийх үед зөөврийн гэрэлтүүлэг хэрэглэх зайлшгүй шаардлага гарвал тэсрэлтээс хамгаалагдсан 12 В хүртэл тэжээлтэй гэрлийг хэрэглэх бөгөөд түүнийг зөвхөн тэсрэх аюулгүй орчинд асааж унтраах хэрэгтэй. Гэрэлтүүлэх зорилгоор бусад төрлийн гар чийдэн автомашины зөөврийн гэрэл хэрэглэх, ил галаар гэрэлтүүлэхийг хатуу хориглоно.
19.18.   Ямар нэг шалтгаанаар асгарсан этильтэй бензин, бусад шатахууныг модны үртэс буюу хуурай элсээр хучиж, шингээн цуглуулж, тагтай саванд хийж тусгай бэлдсэн газарт зөөж  элсийг улайсгаж хатаах арга  хэмжээ  авна.
19.19.   Этильтэй бензинээр бохирдсон талбай, шалыг %-ийн хлорамины уусмал буюу хлорын шохойн өтгөн уусмал (1 хэсэг хлорын шохойг 2-5 хэсэг ус) –тай хольж бохирдсон 1м2 талбайд 2 литр уусмал оногдохоор тооцож тэсрэх аюулгүй орчинд зөвхөн тухайн үед хэрэглэх хэмжээгээр бэлтгэнэ. 
19.20.   Хлорын шохойн хуурай нунтгийг дээрхи зориулалтаар ашиглахыг хатуу хориглоно. 
19.21.   Учир нь бороо цастай нөхцөлд хлорын шохойн  хуурай нунтаг устай урвалд орж өндөр температур ялгаруулж ил гал гаргах аюултай.
19.22.    Металл гадаргууг керосин болон шүлтийн уусмалаар угаана.
19.23.   Этильтэй бензин ачих, буулгах, хадгалах ажиллагаа хийгддэг ажлын байрны орчинд бохирдсон шал, талбай, гадаргуу, тоног төхөөрөмжийг цэвэрлэхэд зориулагдсан керосин, хлорын шохой, хлорамины уусмал, элс зэрэг химийн бодисуудыг хүрэлцэхүйц хэмжээгээр байлгах бөгөөд хлорын шохойг ус чийгнээс хамгаалж битүүмжилсэн тагтай металл саванд хадгална.
19.24.   Этильтэй бензинд зориулагдсан тоног төхөөрөмжийг ажил дууссаны дараа керосинд норгосон алчуураар арчиж, хуурай алчуураар зүлгэх маягаар хатаана.
19.25.   Өвлийн цагт шат талбай шугам хоолой, тоног төхөөрөмжид царцсан газрын тосны бүтээгдэхүүн, мөсийг зөвхөн халуун ус, уураар гэсгээнэ.
19.26.   Тоног төхөөрөмжөөс унжиж хөлдсөн мөс, талбай тэгш гадаргуу дээр тогтсон мөсний хэлтэрхийг тогтмол цэвэрлэж , шаардлагатай газруудад элс асгасан байна.
19.27.   Ачилт явагдаж байгаа талбайд гадны ажилчид  нэвтрүүлэхийг хатуу хориглоно.
19.28.   Ачилтын төхөөрөмжийн дэргэд цахилгааны холболтын гүйцэтгэлийн схем байх бөгөөд ийм схемгүйгээр ажиллуулахыг хориглоно.
19.29.   Ачилтын төхөөрөмжийн түлхүүрийг мод зэрэг зориулалтын бус зүйлээр орлуулж хэрэглэхийг хориглоно.
19.30.   Ачилтын төхөөрөмжийн дэргэд гал унтраах анхан шатны багаж хэрэгсэл байнга байрлуулж ил гал гарсан нөхцөлд унтраахад бэлэн байх хэрэгтэй.

Хорь.  Агуулахын технологийн шугам хоолойд үйлчилгээ хийх 
үеийн аюулгүйн техникийн заавар 
20.1. Газрын тосны бүтээгдэхүүний агуулахын технологийн шугам хоолойд үйлчилгээ хийх ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
20.2. Аюулгүйн техникийн болон галын аюулгүйн дүрмийн шаардлагыг биелүүлж тэсрэлтийн аюултай объектуудад ажилладаг, бүх ажилчид, албан хаагчид зааварчилгааг мөрдөж ажиллах шаардлагатай.
20.3. Үйлдвэрлэлийн зориулалòтай шугам сүлжээний худгууд нь 1м-ээс багагүй диаметртэй,  шаттай байх шаардлагатай. Худгийн таг нь тусгай зориулалтын түлхүүрээр амархан онгойãддог байх. Тагийг нь онгойлгосон худагны эргэн тойронд түр хугацааны хамгаалах хашлага  тор хийх хэрэгтэй.
20.4. Худаг нь тогтмол цэвэр байх шаардлагатай. Худагт газрын тосны бүтээгдэхүүнийг хуримтлуулахгүй байх. 
20.5. Худагт ил гал гаргах ажлыг гүйцэтгэхийн өмнө сав, хоолойнуудыг салгаж, газрын тосны бүтээгдэхүүний үлдэгдлийг цэвэрлэж, тагийг онгойлгож худгийг сайн агааржуулна. Дараа нь худаг доторхи агаарыг шинжилж, тогтоосны үндсэн дээр холбогдох удирдлагын зөвшөөрлийн дагуу ил гал гаргах ажлыг хийнэ.
20.6. Худагт 2-оос доошгүй ажилчдыг ажилëуулна. Нэг нь газар дээр байх ба дотор ажиллаж байгаа ажилчныг ажиглаж байх үүрэгтэй. Ажлын байранд хий эсэргүүцэгч зориулалтын баг байна.
20.7. Хэрэв шинжилгээгээр хорт хийн холимогууд эрүүл ахуйн нормûí õýìæýýíä байвал засвар болон үйлчилгээг хий эсэргүүцэгч áàãгүйгээр хийхийг зөвшөөрнө.
20.8. Худагт хий эсэргүүцэгчтэй ажиллахдаа 15 минутын хугацаатайгаар ээлжээр ажиллана.
20.9. Худаг дотор тэсрэх аюулгүй батарейн гэрэлтүүлэг хэрэглэнэ. Түүнийг асаах болон унтраах үйлдэл нь худагны гадíà òàëä хийгдэнэ.
20.10. Хэрэглэж байгаа багаж хэрэгсэл оч үүсгэдэггүй материалаар хийгдсэн байна

Хорин нэг. Сав ашиглалтын үеийн аюулгүйн
техникийн заавар 
21.1. Ажилëагсдад ажил эхлэхийн өмнө хөдөлмөр хамгаалал, аюулгүй ажиллагааны зааварчилга заавал өгсөн байна.
21.2. Газрын тосны бүтээгдэхүүнийг сайтар битүүмжлэгдсэн тагтай саванд хадгална. Агаар, орчныг газрын тосны бүтээгдэхүүний хий уураар бохирдуулахгүйн тулд тусгай хийц бүхий саванд хадгалах шаардлагатай. 
21.3. Газрын тосны бүтээгдэхүүний сав түвшин хэмжих дээж авах тусгай төхөөрөмжөөр  (УДУ, ПСР) тоноглогдсон байна. Резервуаруудад  өөрсдийн хийсэн дээж авагч хэмжих хэрэгслийг тавихыг хориглоно. Харин шаардлагатай гэж үзвэл  оч үсэргэхгүй материалаар тоноглосон савны хэмжих люкээр дамжуулж дээж авахыг зөвшөөрнө.  Гэхдээ зөвхөн 50мм  мөнгөн усны багана хүртэлх даралттай савны хувьд зөвшөөрөгдөнө.
21.4. Савны үйлчилгээ, засвар, хэмжилтийн ажил гүйцэтгэхээс бусад ажилчдыг резервуарын паркийн дэвсгэрт сэлгүүцэхийг хориглоно.
21.5. Сав бүр улсын стандарт нэг загварын зургийн шаардлага хангасан хаалт, тоног төхөөрөмжөөр  тоноглогдсон байх шаардлагатай.
21.6. Ашиглалтын үед резервуарын паркад хориглох зүйлүүд: Үүнд
а. Галын машин,тоног төхөөрөмж, хэрэгслийн орох, гарах зам талбайг хаах,
б. Оч үүсгэж болох багаж хэрэгслээр ажиллах,
в. Даланг эвдэх, сэтлэх.
21.7. Савнаас тунадас, ус шавхахдаа газрын тосны бүтээгдэхүүнийг асгахгүй, орчныг бохирдуулахгүй  байхад онцгой  анхаарч ажиллана.
21.8. Савнаас тунадас, усыг шавхаж байгаа хүн урсан гарч буй шингэний салхины дээд талд нь зогсоно.
21.9. Савыг уураар халаахдаа уурыг савны уурын халаагуурт болгоомжтой алгуурхан шахах шаардлагатай ба халаагуурт уур өгөхийн өмнө буцах усыг гаргах хаалтыг онгойлгосон байна.
21.10. Зөөврийн болон суурин цахилгаан халаагуураар газрын тосны бүтээгдэхүүнийг халаахдаа халаагуур нь шингэний түвшнээс 0,5м-ээс багагүй түвшинд дүрэгдсэн байх үед халаагууруудыг ажиллуулна.
21.11. Халаах хэрэгсэлийг 90 0Ñ-аас илүү халааж болохгүй бөгөөд газрын тосны бүтээгдэхүүний царцалтаас үүссэн ус буцлах, газрын тосны бүтээгдэхүүнийг хэт халахаас болгоомжилно.
21.12. Богино хугацаанд дөл авалцан шатах газрын тосны бүтээгдэхүүнийг сав, автоцистерн болон бусад саванд цацаж (самарч) хийхийг хориглоно.
21.13. Резервуарт байгаа шингэний түвшнийг дороос дүүргэх зарчмыг баримтална. Шинэ буюу засвараас гарсан саванд газрын тосны бүтээгдэхүүнийг хийхдээ аажмаар ( 0,5-0.7 м секундээс илүү хурдгүй ) дүүргэнэ.
21.14. Хамгаалах клапанд хүйтэнд царцдаггүй тос, тусгай шингэнийг шингэн түгжээний зориулалтаар ашиглана.
21.15. Газрын тосны бүтээгдэхүүний дээжийг авах, түвшинг хэмжих ажлыг дээж авагч бортого, хүндрүүлэгчтэй туузан метрээр гүйцэтгэхдээ хэмжих люкний (нээлхий) чиглүүлэгч сувгаар гүйцэтгэнэ.
21.16. Саванд газрын тосны бүтээгдэхүүн шахах буюу түүнээс зарлага гарч байх үед хэмжих люкээр дамжуулж дээж авахыг хориглоно.
21.17. Орлого, зарлага хийсний дараа 2-оос доошгүй цаг болсны дараа савны хэмжих люкээр (нээлхий) газрын тосны бүтээгдээхүүний дээж авахыг зөвшөөрнө.
21.18. Аянга, ширүүн бороотой үед хэмжих люкээр (нээлхий) дээж авах, түвшин хэмжихийг хориглоно.
21.19. Хэмжих люкээр дээж авч, түвшин хэмжихдээ салхины урсгалд хөндлөн зогссон байх.
21.20. Газрын тосны бүтээгдэхүүн савны дээр асгарвал даруй арилгаж, бохирдсон талбайг хаттал нь арчиж цэвэрлэх хэрэгтэй. Савны дээр бохир алчуур, сав зэрэг бусад зүйл орхихыг хориглоно.
21.21. Резервуарын паркад тэсрэх аюултай хий хуримтлагддаг хэсгүүдэд шөнийн цагаар тэсрэх аюулгүй, хамгаалагдсан гэрэлтүүлгийг хэрэглэнэ. Эдгээр гэрэлтүүлгийг саван дотор, цистерний онгорхой люкний (нээлхий) хажууд болон бусад тэсрэх аюултай уур хий хуримтлагддаг газруудад унтраах,  асаах үйлдэл хийхийг хориглоно.
21.22. Савны амьсгалын болон хамгаалах клапан, арматур байрласан талбай нь шатны талбайтай 0.5 м-ээс багагүй өргөнтэй төмөр гүүрээр холбогдсон байх шаардлагатай.
21.23. Шат, талбай нь техникийн бүрэн бүтэн байдал, ариун цэврийн шаардлагыг хангасан үргэлж цэвэр байвал зохино.

Хорин хоёр. Цэвэрлэх байгууламжийг ашиглах аюулгүйí 
техникийн заавар 
22.1. Газрын тосны бүтээгдэхүүнээр бохирдсон цэвэрлэх байгууламж дээр ажиллаж буй ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
22.2. Газрын тосны бүтээгдэхүүнèé хангамжийн үйл ажиллагаа явуулж буй бүх агуулахууд нь  өөртөө газрын тосны бүтэгдээхүүнээр бохирдсон усыг цэвэрлэх, цуглуулах, бохир усны шугам, цэвэрлэх байгууламжтай байх шаардлагатай.
22.3. Үйлдвэрлэлийн болон борооны усны шугам дараах бохирдсон усыг цуглуулахад зориулагдана. Үүнд:
а. Үйлдвэрлэлийн бохир ус,
б. Резервуарын парк, ачих, буулгах болон технологийн төхөөрөмж зэрэг бусад бүх    
    төрлийн газрын тосны бүтээгдэхүүнээр бохирдсон, ил талбайг угаасан, мөн борооны   
    усыг хүлээн авахад зориулагдана.
22.4. Газрын тосны бүтээгдэхүүний агуулах, шатахуун түгээх станцуудад шингэн түгжээт худаггүй буюу буруу хийгдсэн эвдэрхий худагтай бохир усны шугам ашиглаж болохгүй.
22.5. Бохир усны худгийн диаметр нь 1 м-ээс багагүй байх ба төмөр таг, шаттай байх бөгөөд дараахь зүйлийг хатуу хориглоно. Үүнд:
а. Бохир усны ерөнхий шугамыг резервуарын парк дотуур буюу барилгын доогуур хийх,
б. Ахуйн бохир усны шугамыг үйлдвэрлэлийн бохирын шугамтай холбох,
в. Ил газрын тосны бүтээгдэхүүн цуглуулагчаас 50 м, үйлдвэрлэлийн болон борооны усны шугамын худгаас 10 м-ээс дотогш зайтай газарт ил гал гаргах, гагнуур хийх,
г. Бохирын худагт ашиглалтын болон засварын үед хорт ба тэсрэмтгий хий байгаа эсэхийг шалгалгүйгээр орох,
д. Худаг, суваг, шуудууны дотор хорт хийн хамгаалах шланг бүхий зориулалтын баггүй  ажиллах, хамгаалалтын бүс бүслэж оосрыг нь гадна үлдэх ажилчинд бариулахгүй орох,
е. Худаг дотор ил дөлтэй дэнлүү хэрэглэх, тамхи татах, 12 В-оос их хүчдэлтэй тэсрэх аюултай гэрэл хэрэглэх, тэсрэлтээс хамгаалагдаагүй гэрлийг асааж унтраах,
ё. Оч үүсгэдэг материалаар хийсэн багаж хэрэглэх, огтлох, тайрах багажийг тослолгүйгээр хэрэглэх,
22.6. Цэвэрлэх байгууламжид ажиллах ажилчид нь 18 нас хүрсэн, эмнэлэгийн үзлэгт орсон сургалтанд хамрагдаж шалгалт өгсөн байна.
22.7. Ажилчид нь жилд нэг удаа аюулгүйн техникийн заавраар мэдлэгээ шалгуулж эмнэлэгийн үзлэгт заавал орж байна.
22.8. Бүх ажилчид ажлын тусгай хувцас, хувийн хамгаалах хэрэгслэлээр хангагдсан байна.
22.9. Хяналтын худаг, үйлдвэрлэлийн болон усны худгийн таг үргэлж хаалттай байна.
22.10. Хорт хий ялгаруулж болох худаг дотор ажиллаж байгаа ажилчид зориулалтын багтай байх бөгөөд гадна талд нь 2 ажилчин заавал байж 15 минут тутамд уг ажилчныг гадагш гаргаж 15 минут амраана.
22.11. Ажлын байранд асбестан утас, төрөл бүрийн жийргэвчүүд, сальник ороох олс, жижиг сэлбэгүүд, худгийн таг, хаалт-арматур онгойлгох, хаах хөшүүрэг, оч үсэргэхгүй лоом, арчих материал, хүрз,  дэгээ зэрэг багаж хэрэгслээр хангагдсан байна.
22.12. Ажлын өрөөнд угаагуур, ундааны сав байх хэрэгтэй.
22.13. Хлор, хлорын шохой гутал, хувцсыг түлдэг учир энд ажиллах ажилчид  мөрөвчтэй резинэн хормогч, резинэн гутал, бээлий, хамгаалалттай нүдний шил, алчуур, савангаар хангаãдсан байх ба эдгээрийг тусгай өрөөнд хадгална.
22.14. Хлорûн шохой нүдэнд орох үед содын уусмалаар, сод байхгүй тохиолдолд цэвэр усаар угаах хэрэгтэй.

Хорин гурав. Тос, тосолгооны материалын сав засварлах, цэвэрлэх үед 
мөрдөх аюулгүйн техникийн заавар 
23.1. Сав цэвэрлэх үед ажиллах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
23.2. Энэхүү зааврыг газрын тосны бүтээгдэхүүний агуулах, ШТС-ын ажилчин албан хаагч, инженер техникийн ажилтан нар газрын тосны бүтээгдэхүүний саванд засвар, цэвэрлэгээний ажил гүйцэтгэх ¿åä дагаж мөрдөнө.
23.3. Сав цэвэрлэх, засвар хийх, ажлын төрлийг өөрчлөх зэрэг нь өндөр анхаарал, хариуцлага шаардагдах үйлдвэрлэлийн процесс мөн.
23.4. Сав цэвэрлэх, засварлах ажлыг өдрийн цагт тусгай батлагдсан технологийн дагуу хийх ба аль болохоор механикжсан аргаар гүйцэтгэх шаардлагатай. 
23.5. Шатахуун, тос, тосолгооны материалын сав, түүний тоноглолыг цэвэрлэхдээ оч үүсгэдэггүй материалаар хийсэн багаж хэрэгслийг ашиглана.
23.6. Савны дотор талыг гэрэлтүүлэхэд тэсрэлт, доргионоос хамгаалагдсан 12В-оос дээшгүй хүчдэлтэй батарейгаар тэжээгддэг зөөврийн гэрэлтүүлэг ашиглана. 
23.7. Уг гэрэлтүүлгийг асаах ба унтраах ажиллагааг савны гадна гүйцэтгэнэ.
23.8. Сав цэвэрлэх ажилчин ажлын хувцасны гадна талаар хамгаалах бүсийг бүсэлж, шлангтай хорт хий эсэргүүцэх багийг өмсөнө.
23.9. Хорт хий эсэргүүцэх шлангтай багтай, сав цэвэрлэж байгаа ажилчныг 15 минутаас хэтрэхгүй хугацаагаар саван дотор байлгах бөгөөд  үүний дараа цэвэр агаарт гаргаж 15 минут амраана.
23.10.  Цэвэрлэж байгаа савны хажууд уух цэвэр усыг битүү саванд байлгах ба мөн нөөцийн хамгаалах хэрэгсэл, ажлын хувцас багаж хэрэгслийг бэлэн байлгана.
23.11.  Савыг цэвэрлэхийн өмнө түүнд байгаа газрын тосны бүтээгдэхүүний үлдэгдлийг бүрэн суллах ба үүний дараа холбогдох бүх хоолойг салгаж найдвартай таглаж битүүмжилнэ.
23.12.  Цэвэрлэх савны газрын тосны бүтээгдэхүүнийг сулласны дараа -4 хоног люкийг (нээлхий) онгорхой байлгаж агааржуулна.
23.13.  Агааржуулсны дараа савны доторхи  агаарыг тусгай багажаар шинжилж галын болон тэсрэх аюулгүйг  тодорхойлно. 
23.14.  Саван доторх хий, уурын хольц нормт хэмжээнээс хэтрээгүй байгаа нөхцөлд савны дотор ажиллахыг зөвшөөрнө.
23.15.  Саван дотор цэвэрлэгээ, засварын ажлыг хөдөлмөр хамгааллын болон, галын асуудал хариуцсан àæèëòàíààñ уг саванд цэвэрлэгээ, засварын ажил хийхийг зөвшөөрсөн баримт бичигт гарын үсэг зурж баталгаа гаргаж энэ зааврын 8-12 дугаар зүйлд заагдсан ажлуудыг бүрэн хийсний дараа гүйцэтгэнэ.
23.16.  Саванд засвар хийхийн өмнө уг ажлыг удирдан гүйцэтгэх албан тушаалтан галын аюулгүй байдал хариуцсан байцаагч нар хамтран засвар хийх эсэх тухай акт үйлдэнэ.
23.17.  Савыг ил гал гаргаж засварлах болсон тохиолдолд зөвхөн газрын тосны бүтээгдэхүүний агуулах, шатахуун түгээх станцын хариуцсан эрх бүхий удирдах албан тушаалтны баталсан албан ёсны зөвшөөрлийг, галын аюулгүйн шаардлагыг бүрэн хангасан тохиолдолд олгож уг ажлыг эхлүүлнэ.
23.18.  Ил гал гаргаж засварын ажлыг гүйцэтгэх үедээ техникийн аюулгүйн баримт бичиг, газрын тосны бүтээгдэхүүний байгууламжийн техникийн ашиглалт болон галын аюулгүйн дүрмийн шаардлагыг бүрэн хангаж бичгээр өгсөн зөвшөөрлийн үндсэн дээр гүйцэтгэнэ.

Хорин дөрөв. Хийн гагнуурчдын аюулгүйн техникийн заавар 
Ерөнхий зүйл
24.1. Гагнуурчнààð ажилëах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна. Эдгээр ажилчид нь 18-аас дээш насны, зохих ёсоор мэргэжил эзэмшсэн, үнэмлэхтэй байна.
24.2. Ажилд орохын өмнө ажиллаж байсан зохих ёсны галын аюулгүйн мэдлэгтэй, туршлагатай ажилчдыг ажиллуулна.
24.3.  Задгай талбай дээр буюу зориулалтын газар, зориулалтын тоног төхөөрөмжөөр ил гал хэрэглэж ажил гүйцэтгэхдээ газрын тосны бүтээгдэхүүний агуулах, ШТС-д мөрдөх галын аюулгүйн дүрэм,  зааврыг мөрдөнө.
24.4.  Гагнуурын болон бусад төрлийн ил гал хэрэглэх ажлыг гүйцэтгэх байр нь тус объектын галын аюулгүйн байдлыг хариуцсан албан тушаалтны зөвшөөрлийн бичгээр тодорхойлогдсон байна.
24.5.  Түр хугацааны  ил гал хэрэглэх ажлыг гүйцэтгэх зөвшөөрөл нь зөвхөн ажлын ээлжинд өгөгдөнө. Хэдэн өдрийн туршид буюу ээлжийн туршид нэг төрлийн ажил хийгдэх тохиолдолд албан газрын захиргаанаас дахин зөвшөөрөл шаардахгүй. Энэ тохиолдолд дараагийн ажилчдын ээлж бүрт дахин үзлэг хийсний дараа захиргаанаас урьд нь өгөгдсөн зөвшөөрлийг батлах сунгах ба түүнд юу хийгдсэн тухай тэмдэглэл хийнэ. 
24.6. Амралтын болон баяр ёслолын өдрүүдэд түр хугацааны ил гал гаргах ажлын зөвшөөрлийг жич өгнө. Захиргаа нь энэ ажилд тавих хяналтыг зохион байгуулах үүрэгтэй.
24.7.  Галын ажил явагдаж байгаа байр нь гал унтраах багаж хэрэгслэлээр бүрэн хангагдсан байх шаардлагатай.
24.8. Ил гал хэрэглэж тогтмол ба түр зуурын байруудад гал түймэр гарах боломжийг бүрэн хаасан байна.
24.9. Генераторуудыг тусад нь байранд байрлуулах бөгөөд зөөж авчирсан генераторуудыг ажилд задгай талбай дээр байрлуулна. Түр хугацааны ажилд хэрэглэх тохиолдолд сайн салхилж байгаа байранд ажиллуулна. Ацетилены  генераторуудыг байрлуулах байранд “Гадны хүн орохыг хориглоно”, “Галын аюултай”, “Тамхи бүү тат”, “Галтай орж болохгүй” зэрэг плакатуудыг байрлуулна.

Ажил эхлэхийн өмнө дараах зүйлүүдийг анхаарах
24.10. Удирдлагуудаас ажлын тодорхой даалгаврыг хүлээн авсан байна.
24.11.  Байр болон хийх ажлаас шалтгаалан зориулалтын ажлын тусгай хувцас, хамгаалах хэрэгсэл зэргийг өмсөх, хамгаалах хэрэгслийг бэлтгэж, гэмтлийг шалгасан байна.
24.12. Баллоныг босоогоор нь байрлуулах ба тулгуурт гинжээр буюу хомутаар бооно.
24.13.  Хэрэв ажлын байрны нөхцлөөр баллоныг босоогоор  бэхэлж болохгүй бол дээд хэсэг нь өргөлттэй байхаар байрлуулна. Баллоны щтуцерыг ямар нэгэн багаж хэрэглэхгүйгээр зөвхөн гарын хүчээр эргүүлнэ.
24.14. Ацетилены баллоны вентилийг зөвхөн маховикаар нь гараар эргүүлж онгойлгоно. 
24.15. Баллоны вентиль онгойхгүй тохиолдолд баллоныг цэнэглэсэн байгууллагад нь буцааж өгнө.
24.16. Редуктор буюу хүчилтөрөгчийн баллоны таглаа хөлдсөн үед зөвхөн цэвэр халуун усаар (өчүүхэн төдийч тос хүргэж болохгүй) тэднийг халааж болно.
24.17. Баллоны вентиль ба редукторын тохируулах винтийг баруун тийш нь эргүүлнэ.
24.18. Резèнэн шлангийг баллоны редуктор ба гагнуурын хошуунд найдвартай холбоно.
24.19. 10 м-с богино шланг хэрэглэхийг хориглоно.
24.20. Тосонд бохирдсон шланг хэрэглэхийг хориглоно.
24.21. Хүчилтөрөгчийн буюу ацетилены  шлангийг сольж хэрэглэхийг хориглоно.
24.22. Шатахуун тос, тосолгооны материалд бохирдсон металл хийцийг гагнахын өмнө гагнах, тайрах гадаргууг содтой халуун усаар буюу хуурай уураар угааж цэвэрлэнэ.
24.23. Гагнуурын ажилд угааж цэвэрлээгүй ацетилены генератор хэрэглэхийг хориглоно.
                                              
Ажлын үед
24.24. Дөлний туяаны үйлчлэлээс нүдийг хамгаалах, цацрах туяа, хайлсан металлаас хамгаалахын тулд хамгаалалтын шилийг зүүнэ. Шилний раманд шатах хий орохоос хамгаалсан байна.  Дөлнөөс 400мм-с багагүй зайд гагнуурчны нүд байх шаардлагатай.
24.25. Гагнуурын хошууг асаахын өмнө хүчилтөрөгчийн краныг онгойлгоно. Дараа нь ацетилены краныг онгойлгоно. Харин гагнуурын дөлийг унтраах үед эхлээд ацетилены краныг, дараа нь кислородны краныг хаана. Гагнуурын хошууг асаахын өмнө цэвэрлэсэн байна. Гагнуурын хошууг зориулалтын асаагуур буюу шүдэнзээр бариулын зүгээс асаах хэрэгтэй.
24.26. Асаж байгаа гагнуурын хошууг гагнуурын ширээ, гагнаж байгаа зүйл дээр түр боловч  тавьж орхиж болохгүй.
24.27. Вентиль ба редуктор, кислородны баллоныг тосоор бохирдуулж болохгүй, үүнээс  áîëæ баллон дэлбэрэх аюултай.
24.28. Редукторт гал авалцах нөхцөлд баллоны вентилийг хурдан хааж түүний дараа редукторыг салгана. Редукторыг засах гэж оролдохыг хориглоно.
24.29. Хүчил төрөгчийн шлангид гал авалцах үед баллоноос шахагдах хийг хаана.
24.30. Шланг тасарсан буюу түүнд гал авалцах тохиолдолд гагнуурын хошууны дөлийг унтрааж, дараа нь генератор баллоны хий өгөлтийг хаах бөгөөд хий дамжуулах шлангийг нугалахыг хориглоно.
24.31. Резинэн шлангийг механик гэмтэл, шатахаас урьдчилан хамгаална.
24.32. Будгаар будагдсан ганг зүсэхийн өмнө 50 мм-с багагүй өргөнтэй будгийн үеийг зүсэлтийн шугамын дагуу арилгах хэрэгтэй.
24.33. Хэрэв баллон гадны ямар нэгэн үйлчилгээгүйгээр хүчтэй халж байвал ажлыг зогсоож, баллоныг тус байрнаас зайлуулах хэрэгтэй. Үүний  дараа шатах хийг чөлөөтэй гаргахын тулд вентилийг бүрэн онгойлгож хийтэй баллоныг цасаар хучих буюу усаар хүчтэй услаж хөргөнө.
24.34. Хэрэв гагнуурын хошуу хүчтэй халах буюу дуу чимээ гаргаж байвал хийн крантыг хааж цэвэр устай хувинд дүрж хөргөнө.
24.35. Гагнуурын ажил хийгдэх газраас 10 м-с багагүй зайтай газарт ацетилены генераторыг байрлуулна.
24.36. Гэмтэл бүхий ацетилены генератортой ажиллахыг хориглоно. Генератор дахь усны түвшин нь хяналтын цоргын өндөрт байрлах ба ажиллах хугацаанд болон ажлын өмнө заавал шалгаж байна.
24.37. Нэг генератораар хоёр зэрэг гагнуур хийхийг хориглоно.
24.38. Ацетилены генератороос 10м-с дотогш зайд ил гал хэрэглэх, тамхи татахыг хориглоно.
24.39. Ацетилены хий хуримтлагдсан үед генераторыг зөөхийг хориглоно.
                                
Ажил дууссаны дараа
24.40. Эхлээд ацетилены крантыг дараа нь хүчил төрөгчийн хийг хааж, гагнуурын хошууны галыг унтраана.
24.41. Баллоны вентилийг хаах ба редукторын тохируулах винтийг суллана.
24.42. Хоосон баллоныг зориулалтын газар хадгална.
24.43. Генератор дахь калцийн карбид нь ажил дуусахад бүхэлдээ дуустлаа ажилëàсан байна. 
24.44. Генераторуудаас ялгагдсан шохойн лагийг зориулàëòûí сав ба нүхэнд асгах буюу зориулалтын цооногт  хаясан байх ёстой.
24.45. Ажлын тусгай хувцас, бие хамгаалах хэрэгсэлд урьдчилан сэргийлэх үзлэг хийнэ.

Хорин тав. Хүчилтөрөгч болон бусад хийгээр дүүргэсэн баллонтой харьцаж 
ажиллах үеийн аюулгүйн техникийн заавар 
25.1. Хүчилтөрөгч болон бусад хийгээр дүүргэсэн баллон, даралттай сав, баллонтой харьцаж ажиллах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
25.2. Баллонтой харьцаж ажиллах ажилд аюулгүй ажиллагааны зааварчилгаанд хамрагдсан аюулгүйн дүрмүүдээр шалгалт өсгөн мэргэжлийн үнэмлэхтэй ажилчдыг ажиллуулна.
25.3. Баллонуудын гадна талын гадаргууг хийн төрлөөс хамааран тосон ба төмрийн будгаар будсан байна.
25.4. Хийгээр дүүргэсэн баллонуудыг автомашинд хооронд нь зөөлөвч (жийрэг) хийж хэвтээ байдалтайгаар ачиж зөөвөрлөнө. Зөөлөвч нь мод, олс буюу резин (диаметр нь 25 мм-ээс багагүй) байх шаардлагатай.
25.5. Хүчилтөрөгчийн баллонд урьдчилан хамгаалалт хийж, хаалтуудыг чангалан автомашинд, тэвшин дээр íü зөвхөн хөндлөнгөөр ачина.
25.6. Хүчилтөрөгчийн баллоныг амархан шатах бодисуудтай ба бусад шатах хийгээр дүүргэсэн баллонуудтай хамт зөөхийг хориглоно.
25.7. Хүчилтөрөгчийн баллонтой харьцах ба зөөх, хадгалах үед тэдэнд тос, тосолгооны материалууд ба ажлын хувцас зэргийг хүргэхийг хориглоно. Газрын тосны бүтээгдэхүүнээр бохирдсон гараар баллонд хүрэхийг хориглоно.
25.8. Баллонуудыг ачиж буулгах, хадгалах, тээвэрлэх үед унах, гэмтэх, бохирдох зэргээс урьдчилан сэргийлэх арга хэмжээг заавал авсан байх шаардлагатай.
25.9. Баллонуудыг ажлын байранд хадгалах үед босоогоор нь байрлуулах ба зориулалтын бөгж ба гинжинд бэхэлнэ. 
25.10.  Хийтэй баллонуудыг ажлын байранд байрлуулахдаа халаалтын радиатор болон бусад халаах хэрэгслээс 1 м-ээс багагүй зайд байрлуулна. 
25.11.  Нэг байранд хүчилтөрөгчтэй баллоныг бусад шатах хийтэй хамт  хадгалàхыг хориглоно.
25.12. Баллонуудыг хадгалах ба зөөх үед нарны шууд тусгалаас хамгаална.
25.13. Газрын тосны бүтээгдэхүүний агуулах, ШТС-ын хашаан дотор баллонуудыг зөөхдөө түрдэг тэрэг болон дамнуургаар зөөнө. Баллонуудыг мөрөн дээрээ болон гараараа зөөхийг хориглоно.
25.14. Баллоныг ажиллуулах үедээ баллоны хий авах тал нь ёроолоос нь өндөрт байхаар модоор дэр, тэргэнцэр дамнуурга дээр налуу буюу босоо байдалд байхаар бэхэлж байрлуулна. Баллон ил галаас 10 м-ээс багагүй зайд байрлана.
25.15. Ажлын байр талбайд баллонуудыг зөөж шилжүүлэхдээ мастер болон ажил удирдаж байгаа хүний зөвшөөрлөөр гүйцэтгэнэ.
25.16. Баллонуудыг будах ба засварлах ажлыг зөвхөн хий дүүргэх станц буюу завод дээр хийнэ.
25.17. Завод болон хий дүүргэх станцад хэрэглэгчээс ирүүлсэн баллон 0.5 кг/см2 хийн үлдэгдэл даралттай байх шаардлагатай.
25.18. Баллонуудыг хадгалж байгаа складанд аюулгүй ажиллагааны зааварчилга ба дүрэм, тамхи татахыг хориглосон анхааруулга тавигдсан байна.

Хорин зургаа. Цахилгаан гагнуурчны аюулгүйн техникийн  заавар 
 Ерөнхий зүйл
26.1. Цахилгаан гагнуурчны ажилд ажиллах ажилчдад хөдөлмөр хамгаалал, аюулгүйн ажиллагааны зааварчилга заавал өгсөн байна.
26.2. Гагнуурын ажлыг агуулах, ШТС-дад 5-с доошгүй зэрэгтэй -н жил тасралтгүй мэргэжлээрээ ажилласан, 18-аас доошгүй насны ажилчдыг ажиллуулна. 
26.3. Гагнуур хийж болох газруудын жагсаалтыг галын аюулгүйн дүрэмд нийцүүлсний дагуу байгууллагын удирдлага баталсан байна.
26.4. Байгууллагын галын аюулгүй байдлыг хариуцсан ажилтан зөвхөн бичгээр зөвшөөрөл өгсөн нөхцөлд гагнуур хийх жагсаалтанд ороогүй барилга байгууламжууд дээр гагнуурын ажил хийж болно.
26.5. Гагнуур хийх байр, гагнуур хийх журмын талаар орон нутгийн галын байгууллагуудаас зөвшөөрөл авна.
26.6. Түр (нэг удаагийн) гагнуур хийх зөвшөөрөл нь зөвхөн тухайн өдрийн ажлын цагт хүчинтэй. Нэг ажлыг дуусгахад хэд, хэдэн өдөр шаардлагтай бол ажлын эхэнд  зөвшөөрлийг цуцалсан байна. 
26.7. Хэрэв элдэв осол гарч, гагнуур хийх зайлшгүй шаардлага гарвал зөвшөөрлийг холбогдох эрх бүхий удирдлага амаар өгч болох бөгөөд ийм нөхцөлд гагнуур хийх болсон тухайгаа байгууллагын галын аюулаас хамгаалах үүрэг бүхий этгээдэд мэдэгдэж, зөвшөөрлийг авч гагнуурыг эхэлнэ.
26.8. Амралт, баяр ёслолын өдрүүдэд гагнуур хийх зайлшгүй шаардлага гарвал байгууллагаас тусгайлан томилогдсон  удирдах ажилтан уг ажлын явцыг биечлэн хянаж гагнуур хийлгэнэ. 
26.9. Гэхдээ гагнуурын ажлын тухай галын хамгаалалтынханд мэдэгдэж зөвшөөрөл авч, уг зөвшөөрөлд шаардсан бэлтгэлийг хангасны үндсэн дээр гагнуурыг хийж эхэлнэ.
26.10. Галын аюул гарах нөхцлийг хаах бүрэн арга хэмжээ авч, гал гарах нөхцлийг арилгаагүй нөхцөлд ил гал гаргаж  гагнуур хийхийг хатуу хориглоно.

Ил гал гаргах буюу гагнуурын ажил эхлэхээс
өмнө гүйцэтгэх үүрэг
26.11. Гагнуурчин нь өөрийнхөө шууд удирдах эрх бүхий албан тушаалтнаас гагнуур хийх, ил гал гаргах зөвшөөрөл авна. /бичгээр/
26.12.  Ажлын хувцсыг  өмсөнө. /Ажлын хувцас, ажлын гутал, брезинтен бээлий г.м/
26.13.  Хувийн хамгаалах хэрэгслийн бүрэн бүтэн байдлыг шалгаж бэлтгэнэ. Өөрийн өндрөөс дээш түвшинд гагнуур хийх нөхцөлд берзент буюу азбестэн ханцуйвч өмсөх шаардлагатай. 
26.14.  Өнгөт металл зэс, цайр, хар тугалганы найрлага бүхий хайлш гагнах үед агаар шүүгч хошуувч өмсөнө.
26.15.  Гагнуурын аппаратыг цахилгаанд холбох, хөдөлгөөнт агрегатуудыг ажиллуулж эхлэхийн өмнө төхөөрөмжүүдийн бүрэн бүтэн байдалд үзлэг хийж шалгана. Энэ үед газардуулагч утасны контакт нягт эсэх, цахилгааны утас шалбарч гэмтсэн эсэхэд онцгой анхаарна. Ямар нэгэн гэмтэл илэрсэн нөхцөлд гагнуурын хэрэгслийг ажиллуулахыг хатуу хориглоно.                                

Ажлын үед гүйцэтгэх үүрэг
26.16. Газрын тосны бүтээгдэхүүний агуулах, шатахуун түгээх станцуудад дараахь газруудад гагнуур хийхийг хатуу хориглоно. Үүнд:
· Газрын тосны бүтээгдэхүүн шахаж байгаа насосноос 40 м зайнаас дотогш болон газрын тосны бүтээгдэхүүнтэй резервуар, резервуарын паркад
· Ачилт, буулгалт хийгдэж байгаа эстакад зогсоолоос 100 м-ийн дотор
· Ил задгай буюу нээлттэй ловушкаас 50 м-ээс дотогш ил зайд
· Хаягдлын худагнаас 20м-ээс дотогш зайд
· Тусгай цэвэрлэгээ уурдалт, угаалга хийгээгүй резервуар савны дотор тал, хаалт-арматурт
·  Түргэн уурших шингэн хадгалагдаж байгаа агуулахын дотор
· Шатах болон тэсрэх бодис, шингэн хадгалсан савнуудад
· Таг бөглөөг нь онгойлгоогүй уурын тогоо болон шугам хоолой, дотроо даралттай сав зэрэгт
26.17.  Гагнуурын төхөөрөмжийг хүчдлээс салгаагүй буюу хөдөлгүүрийг зогсоогоогүй байхад уг төхөөрөмжид засвар хийхийг хатуу хориглоно.
26.18.  Ой, өвс ургамал, гүүр барилгын модон хийцийн дэргэд гагнуур хийхдээ хайлсан төмрийн үртэс унаж гал гарахаас болгоомжилж асбест зэрэг шатахгүй материалаар хийгдсэн хаалт, хамгаалалт, дэвсгэр хийсний дараа гагнуур хийнэ. Гагнах цэгээс доош орших талбай гадаргуу дээр байгаа модны үртэс, арчих материалыг цэвэрлэж холдуулсан байна.
26.19.  Дотор нь шатахуун тос, тосолгооны материал, амархан шатах шингэн хий хадгалж байсан савуудыг гагнахын өмнө газрын тосны бүтээгдэхүүнийг цэвэрлэж, техникийн содтой халуун усаар угааж, уурдан хатаан агааржуулалт хийсний дараа түүнд байгаа агаарын дээжинд лабораторийн шинжилгээ хийж, тэсрэх аюулгүй болсон нөхцөлд гагнуур хийж болно. 
26.20.  Бэлтгэл ажлыг хийж байгаа үед савны бүх шугам хоолой хаалт-арматурыг гал үл нэвтрүүлэх хаалт (заглушка)-аар нягт таглаж боолтоор боосон байна.
26.21. Гагнуур хийж байгаа нөхцөлд савны бүх люкүүдийг онгойлгож арчих материал, зөөврийн агааржуулагч хэрэгслийг холдуулсан байна.
26.22. Металл хийцүүд, уурын тогоо, резервуар дотор болон цас борооны дараа гадаа гагнуур хийж байхдаа ажлын тусгай хувцаснаас гадна цахилгаан үл дамжуулах бээлий, резинэн гутал, хуурай дэвсгэр хэрэглэх хэрэгтэй. Резервуар, хуурай сав дотор өндөрт гагнуур хийхдээ хуванцар маск заавал өмсөж хамгаалах холбоосыг  хэрэглэх шаардлагатай.
26.23. Резервуар дотор болон битүү худагт гагнуур хийхдээ гагнуур хийж байгаа гануурчин нь багны доод тал руу цэвэр агаар оруулж байх хэрэгтэй. Гагнуурчны хамгаалатын бүснээс олс уяж, уг савны гадна байгаа хоёрдогч ажилчин шаардлагатай нөхцөлд татаж гаргахад бэлэн байвал зохино.
26.24. Резервуар, худаг, харанхуй битүү орчинд гагнуур хийж байхдаа тэсрэлтээс хамгаалсан сайтар битүүмжлэгдсэн гэрэлтүүлгийг хэрэглэх (12 в-оос бага тэжээлтэй) шаардлагатай.
                                
Ажил дууссаны дараа гүйцэтгэх үүрэг
26.25.  Гагнуурын хэрэгслийг тэжээлийн шугамаас салгана. (Хэрэв зөөврийн гагнуурын хэрэгсэл бол төхөөрөмжийн хөдөлгүүрийг унтрааж аккумляторыг салгана.)
26.26. Цахилгаан гагнуурын аппаратыг тэжээлийн шугамаас салгаж тусгай байранд тавина.
26.27. Тогтмол гүйдлээр гагнуур хийсний дараа эхлээд тогтмол гүйдлийн хэлхээг салгаж, дараа нь гагнуурын төхөөрөмжийн хөдөлгүүрийг тэжээгч хувьсах гүйдлийг салгана.
26.28. Ажлын байрыг цэвэрлэж гагнуурын үртэс, электродын хаягдлыг тусгай саванд цуглуулж хийнэ.

Гагнуурчны хориглох зүйл
26.29. Газрын тосны  бүтээгдэхүүн нэвчсэн хувцастайгаар гагнуур хийх.
26.30.  Гагнуурын хамгаалах баггүйгээр гагнуур хийх.
26.31. Хагархай шилтэй багтай гагнуур хийх.
26.32. Бүрэн бус баригчаар гагнуур хийх.
26.33. Түрий нь онгорхой гутал, шаахай өмсөж гагнуур хийх.
26.34. Зөвшөөрөгдөөгүй газарт дур мэдэн гагнуур хийх.
26.35. Ажлын тусгай хувцсыг бүрэн хэрэглэхгүйгээр гагнуур хийх.
26.36. Гадны буюу гагнуурын зэрэггүй хүмүүсээр гагнуур хийлгэх.
26.37. Гагнуурын аппаратыг асаалттай нь орхиж явах.

Хорин долоо. Цахилгаанчны аюулгүйн техникийн заавар 
Ерөнхий  зүйл
27.1. Цахилгаанчны ажилд ажиллах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна. 
27.2. Газрын тосны бүтээгдэхүүний агуулах, ШТС-ын ихэнх төхөөрөмж, газрын тосны бүтээгдэхүүн шахах, юүлэх (нээлхий) насосууд ачих, буулгах байгууламжууд, шатахууны түгээгүүрүүд зэрэг бусад төхөөрөмжүүд нь тэсрэлтийн аюултайд хамаарагдана.
27.3. Цахилгаан тоног төхөөрөмжийн ажиллагааны явцад гарах янз бүрийн зөрчил, эвдрэл гэмтлийг цаг тухайд нь арилгаж байíà. Мөн “Цахилгаан тоног төхөөрөмжийн техник ашиглалтын дүрэм”-ийг мөрдөж ажиллана.
27.4. Мэргэжил эзэмшсэн, цахилгааны тоног төхөөрөмжийн техник ашиглалт, аюулгүй ажиллагааны дүрмийн мэдлэгээ шалгуулсан үнэмлэх бүхий эмнэлэгийн магадлагаатай, 18 наснаас дээш насны ажилчныг цахилгаан тоног төхөөрөмж дээр ажиллахыг зөвшөөрнө. 

Ажил эхлэхийн өмнө
27.5. Цахилгаанчин нь ажлын хувцсыг заавал өмссөн байх.
27.6.  Хамгаалах хэрэгсэл болон багаж хэрэгслийн бүрэн бүтэн эсэхийг шалгасан байх.
27.7.  Ажлын байраа бэлтгэх.Үүнд:
а. Газардуулах, салгах хэрэгсэл болон урьдчилан анхааруулсан буюу хориглосон плакат зэргийг заавал бэлтгэсэн байх.
б. Ажлын байранд заавал хамгаалах ба урьдчилан анхааруулсан “ЗОГС!  АЮУЛТАЙ” гэсэн тэмдэг тавьсан байна.

Ажил хийж байх үед
27.8. Цахилгаан хэрэгслийн эд ангиудад үзлэг хийхэд уг цахилгаан хэрэгслийг цахилгааны хэлхээнээс салгаж, цахилгаан тоног төхөөрөмжид хүчдэл байгаа эсэхийг шалгана.
27.9. Цахилгаан төхөөрөмжийг салгах үед гүйдэл тусгаарлах резин дэвсгэр, резин гутал, тусгаарлалттай бээлий хэрэглэнэ.
27.10. Тэсрэлтийн аюултай цахилгааны тоног төхөөрөмжтэй ажиллах үед хориглох зүйлс:Үүнд
а.   Хүчдэлтэй байгаа цахилгааны тоног төхөөрөмжид засвар хийх.
б. Цахилгаан тоног төхөөрөмжийг хамгаалах газардуулга, тэсрэлтээс хамгаалагдсан хийцэд эвдрэл, зөрчил гарсан үед ашиглах.
в. Гүйдэл дамжуулах хэсэг хүчдэлтэй байх үед цахилгааны төхөөрөмжийн тэсрэлтээс хамгаалсан хийцийг задалж болохгүй.
г.  Автоматаар ажилладаг цахилгааны тоног төхөөрөмжийн автомат удирдлага гэмтэл, зөрчилтэй байх үед түүнийг залгаж ажиллуулах.
д. Тэсрэлтээс хамгаалагдсан цахилгааны тоног төхөөрөмж, дамжуулагч кабель зэрэгт зөвшөөрөгдсөн хэмжээнээс хэтэрсэн ачаалал өгөх.
е. Тэсрэлт, оч гарах аюулаас хамгаалагдсан багаж хэрэгслийг тэжээх зориулалттай тэжээлийн системд бусад аппарат, хэрэгсэл залгах.
ё. Тэсрэлтээс хамгаалагдсан гэрэлтүүлгийн шатсан чийдэнг солихдоо бусад төрлийн болон өндөр чадалтай чийдэнгээр орлуулах (зөвхөн тус гэрэлтүүлэгчдэд зориулсан чийдэнг хийнэ).
ж. Тэсрэлтийн аюултай байрыг бусад тэсрэлтийн аюултай ба тэсрэх аюулгүй байрнуудаас тусгаарласан өрөө тасалгааны болон хонгилын хаалгыг онгорхой орхих
з. Цахилгааны тоног төхөөрөмжийн хамгаалалтын дулааны элементүүд, гал хамгаалагч хэрэгслүүдийг өөр төрлийн хамгаалалтын хэрэгслэлүүдээр буюу тус төхөөрөмжид тооцоологдоогүй үндсэн үзүүлэлттэй хамгаалалтын хэрэгслүүдээр солих.
и.   Тосны түвшин нь багадсан трансформаторуудыг ажиллуулах
й. Тэсрэлтээс хамгаалагдсан цахилгаан хэрэгслийн их биед бэхэлсэн паспортын таблицыг будахыг хориглох ба тэсрэлтээс хамгаалсан тэмдгийг өнгөөр ялгаж байна.
27.11. Тэсрэх аюултай холимог байхгүй буюу тогтоогдсон нормын хэмжээнд түүнд агуулагдаж байгаа орчинд галын аюулгүй байдлыг хариуцсан ажилтны зөвшөөрлөөр туршилт явуулж болно.
27.12. Цахилгаан хөдөлгүүрээс тэжээж байгаа кабелийг салгасны дараа фазуудыг богино холболтоор холбож газардуулагдсан байх ёстой. Газардуулгыг 25 мм-ýýñ багагүй хөндлөн огтлолтой уян налархай дамжуулагчийг зориулалтын хэрэгслүүдийн тусламжтайгаар хийнэ.
27.13. Зөөврийн цахилгаан багажуудтай ажиллахдаа дараахь зүйлийг анхаарах хэрэгтэй. Үүнд:
а. Зөөврийн цахилгаан багажууд нь цахилгаан сүлжээнээс хурдан салгагддаг, залгагддаг байх (өөрөө биш).
б. Тэсрэлтийн аюулаас хамгаалагдсан, ажиллах хүчдэл 36 В-оос хэтрэхгүй байх
в. Онцгой аюултай байранд ажиллахдаа хамгаалах хэрэгслийг заавал хэрэглэнэ. 12 ба 36 В-ын хүчдэлд ажиллах багаж хэрэгслэлийн ишийг залгах залгуурын холболт нь өөрийн хийцээрээ 127 ба 220 В-д залгах хэрэгслээс заавал ялгаатай байна. Өөрөөр хэлбэл 12, 36 В-ийн сэрээ нь 127-220 В-ийн розетканд залгагдах боломжгүй байх
27.14. Цахилгаанаар ажилладаг багаж хэрэгслээр ажил гүйцэтгэхийн өмнө түүнийг дараах байдлаар шалгах шаардлагатай. Үүнд:
а. Эд ангиудын хоорондын бэхэлгээ багаж хэрэгслэлийн суларсан эсэх
б. Коллектор, щеткийн бүрэн бүтэн байдал, гүйдэл дамжуулагч болон түүний тусгаарлагчийн бүрэн бүтэн байдал.
в. Гэмтэл согог бүхий багаж хэрэгслэлийг ажилд хэрэглэхийг хориглоно.
г. Газардуулгын бүрэн бүтэн байдал
д. Бороо болон дуу цахилгаантай үед цахилгаанаар ажилладаг зөөврийн багаж хэрэгслэл ашиглахыг хориглоно.
27.15. Өндөрт ажиллахад дараах зүйлсийг хориглоно. Үүнд:
(Газрын түвшин, шал, тусгай бэлтгэсэн  тавцангаас дээш 1,5м-ээс өндөрт хийх ажлууд хамаарагдана)
а. 3м-ээс дээш өндөрт ажиллахдаа 4м-ээс богино хөнгөн шат хэрэглэхийг хориглоно. Мөн шатны хамгийн дээд талын 2 гишгүүр дээр зогсож ажиллахыг хориглоно.
б. Цахилгаан тоног төхөөрөмж дээр ажиллахдаа металл шат хэрэглэхийг хориглоно. 
в. Өөрийгөө шатны хөндлөвч гишгүүрүүдэд хамгаалаëтын бүсээр бүслэхийг хориглоно.
г. Шатыг хэрэглэхийн өмнө түүний найдвартай бөх батыг заавал тогтооí шалгасан байх.
д. Шатны хөндлөвч гишгүүр  дээр нэмэгдэл шат байрлуулахыг хориглоно.
е. Цахилгаан хүчдэлтэй байгаа эргэлдэх механизм болон гүйдэл дамжуулах хэсэгт ойролцоо орших талбайд шатан дээр ажиллахыг хориглоно.
ё. Өндөрт ажиллахдаа салангид эд анги багаж хэрэгслэлийг доош нь унагаахыг хориглоно.

Ажил дууссаны дараа гүйцэтгэх үүрэг
27.16. Хэрэв фазуудын хооронд богино холболт хийж ажилласан бол түүнийг салгах.
27.17. Шаардлагатай бол хамгаалах хашлагыг зайлуулах.
27.18. Анхааруулсан болîí хориглосон зурагт хуудас плакатуудыг авах.
27.19. Хэрэв тоног төхөөрөмж цаашдын ажилд бэлэн бол гал хамгаалагчийг тавьж залгуурыг залгах.
27.20. Багажууд ба үлдсэн материалыг хурааж авах.

Хорин найм. Цахилгаан, электрон түгээгүүртэй ажиллах засварчдын 
аюулгүй ажиллагааны заавар 
28.1. Хөдөлмөр хамгаалал, аюулгүй ажиллагааны зааварчилга заавал өгсөн байна.
28.2. Чийгтэй байранд ажиллахыг хориглоно.
28.3. Зориулалтын хамгаалах хэрэгсэл, багажаар ажил гүйцэтгэх.
28.4. Бие болон хувцас чийгтэй байх үед ажиллахыг хориглоно.
28.5. Хүчдэлтэй ажиллахдаа бүх төмөр хэрэгсэл, бугуйвч, бөгж зэргийг авсан байх.
28.6. Цахилгаан щитийг салгалгүйгээр ажиллахыг хориглоно.
28.7. Хүчдэлтэй эсэхийг шалгасны дараа ажил үүргээ гүйцэтгэх.
28.8. Их багтаамжийн конденсаторууд цэнэгээ хадгалж байдаг òóë конденсатор цэнэгтэй эсэхийг шалгаж, цэнэгийг  арилгах.
28.9. Газардуулгыг тоног төхөөрөмжөөс салгахгүй áàéõ áà байнга шалгаж байна.
28.10. Дамжуулагч хэлхээнээс тасраагүй эсэхийг шалгах.
28.11. Зөвхөн зориулалтын гал хамгаалагчийг хэрэглэх.
28.12. Цахилгаанд гарсан галыг усаар унтрааж болохгүй, аюулыг улам ихэсгэхийг санаж ажиллах.
28.13. Химийн бодистой ажиллахдаа цахилгаан хэлхээнээс хол байлгах.
28.14. Телевизорын кинескоп болон вакуум төхөөрөмжтэй ажиллахдаа хамгаалах хувцас болон   аюулгүйн шил хэрэглэнэ.




Хорин ес. Цахилгаан шугам ба гэрэлтүүлгийн тоноглолын ашиглалтын
 үеийн аюулгүйн техникийн заавар 
29.1. Нэгжийн дотор цахилгаан шугамд засвар хийхдээ хүчдэлийг салгаж аюулгүйн техникийн арга хэмжээ авсан байна. Энэ ажилд ажиллаж буй ажилëàãñдад хөдөлмөр хамгаалал, аюулгүй ажиллагааны зааварчилга заавал өгсөн байна.
29.2. Зөвхөн мэргэжлийн цахилгаанчин ажиллана, өөр хүн ажиллахыг хориглоно.
29.3. Хүчдэлийн тасалсан аппарат, щитүүдийн бүх залгуур дээр дахин залгахаас болгоомжлон урьдчилан сануулсан (Бүү залга! Хүмүүс ажиллаж байна!) анхааруулга тавина.
29.4. Цахилгаан шугамын засвар хийж байгаа хэсэгт алдаа гарган хүчдэл өгч хүмүүсийг аюулд учрахаас болгоомжилж хүчдэлийг нь таслаж бүх фазыг газардуулж богино холбоно.
29.5. Засвар хийх гэж байгаа хэсэгт газардуулга хийхийн өмнө хүчдэл байгаа эсэхийг сайтар шалгаж магадлана.
29.6. Газардуулга хийхдээ эхлээд тоноглолын газардуулгатай, дараа нь фазанд тохож холбох замаар хийнэ. Харин газардуулгыг авахдаа үүний эсрэг дарааллаар авна.
29.7. 1000 В хүртэл хүчдэлтэй цахилгаан шугамын хүчдэлийг хүчдэл шалгагчаар шалгана. Шалгахын өмнө уг хүчдэл шалгагч хүчдэлтэй тоноглолын фазуудад хүргэж ажиллагаатай эсэхийг нь магадлана.
29.8. Цахилгаан шугаманд засвар хийхдээ хоёроос доошгүй ажилчин гүйцэтгэнэ.
29.9. Хэрвээ засварлах гэж байгаа цахилгаан шугамаас хүчдэлийг салгаж болохгүйгээр байвал уг ажлыг резинэн тусгаарлагч бээлийтэй, резинэн дэвсгэр дээр зогсож  аюулгүйн техникийн дүрмийг мөрдөж гүйцэтгэнэ.
29.10. Мегометрээр хэмжилт хийх үедээ тоноглолд хүчдэл өгч болох бүх залгуур дээр анхааруулах, сануулах пайз (плакат) зүүнэ. Мегометрээр хэмжиж, шалгаж байх үед цахилгаан шугам болон түүний тоноглолын эд ангиудад тусгаарлагчгүй хүрч болохгүй.
29.11. Зөөврийн гэрлийн бариулыг дулаан, чийгэнд тэсвэртэй материалаар хийх, гэрлийн гүйдэл дамжуулагч хэсгийг хамгаалалттай байлгана.
29.12. Зөөврийн гэрлийн гүйдэл дамжуулагчид ихэвчлэн резин бүрээс бүхий зөөлөн утас хэрэглэнэ.
29.13. 110-220 В-ийн хүчдэлтэй цахилгаан шугаманд холбогдсон зөөврийн гэрлийн хөндийрүүлэгч, гүйдэл дамжуулагч утас зэрэг нь ажиллаж байгаа хүнийг цахилгаан гүйдэлд нэрвэгдүүлж болох учраас зөөврийн гэрлийг ажлын байранд 36В-д төмөр талбайтай буюу ус чийг ихтэй байранд бол 12В хүчдэлээр тэжээл өгвөл зохино. 12 буюу 36В хүчдэлтэй зөөврийн гэрэл нь байнгын буюу зөөврийн бууруулах трансформатороор дамжин 110-220В хүчдэлтэй цахилгаан шугаманд холбогдож болно.
29.14. Хүчдэлтэй байхад гал хамгаалагчийг авч сольж болохгүй.
29.15. Тоног төхөөрөмжид хүчдэл байгаа эсэхийг гараар хүрч шалгахыг хориглоно.
29.16. Цахилгаан төхөөрөмжийн эд анги хэсгийг өнгийн будгаар будаж ялгана. Хүчдэлтэй фазуудыг ногоон, шар, улаан өнгөөр, нойлын фазыг хар өнгөөр г.м
29.17. Хүчдэл бүхий төхөөрөмж, эд анги хэсгүүдэд хүн хүрэхээс хамгаалах найдвартай арга бол түүний хаалгыг байнга цоожтой байлгах.
29.18. Ажлын байранд хаалт хийж “зогс, өндөр хүчдэл”, “бүү авир”, “аюултай”, “бүү залга”, “шугаманд ажиллаж байна”, “бүү онгойлго” гэх зэрэг анхааруулах санамж тавих, шаардлагатай.
29.19. Цахилгаан тоноглолын хөндийрүүлэгчийн эсэргүүцлийг хэмжихийн өмнө уг тоноглолд хүчдэл өгч болох бүх залгууруудыг салгаж аюулгүй ажиллагааг хангасан байх.
29.20. Цахилгаан тоноглолын таслагдсан хэсэгт хүчдэл байгаа эсэхийг хүчдэл заагчаар шалгах.
29.21. Засварын ажлын дараа аюулгүй ажиллагааг хариуцагчийн зөвшөөрөлгүйгээр тоног төхөөрөмж өргөх байгууламжийн механизмд тохируулга шалгалт хийж, хүчдэл өгч болохгүй.
29.22. Засвар хийсэн тоног төхөөрөмж, өргөх байгууламжийг ашиглалтанд оруулахдаа зөвхөн аюулгүй ажиллагаа хариуцагчийн зөвшөөрлөөр гүйцэтгэнэ.
29.23. Галын аюулгүй байдлыг хангаж ажиллана.
                    
Гуч. Сав, тоног төхөөрөмжийн засварчны аюулгүйн 
техникийн заавар
30.1. Сав, тоног төхөөрөмж засварлах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
30.2. Засварын үед нормын хувцас өмссөн байх.
30.3. Насосны станцад засвар хийхдээ өрөөг агааржуулсан байна.
30.4. Насосуудыг засварлахдаа оч үүсгэхгүй түлхүүргүй үед өтгөн тос дүрсэн түлхүүр хэрэглэнэ.
30.5. Насоснуудын эд ангийг тайлж авахдаа буцааж  унагахаас болгоомжлох хэрэгтэй.
30.6. Засварын ажлыг ам нь сунасан багажаар гүйцэтгэж болохгүй.
30.7. Эрэг, шураг, түлхүүрээр тайлагдахгүй нөхцөлд уртасгагч ган хоолойн хөшүүрэг хийж хэрэглэхийг хориглоно.
30.8. Насосны өрөөнд засвар хийхдээ түлхүүр багаж унагах, шидэхийг хориглоно.
30.9. Насосны засварын үед гоожсон шатахууныг резинэн бээлий өмсч алчуурт шингээгээд хувин, саванд  хийх буюу төмөр бус хувингаар шавхана.
30.10.  Засварын үед шугам хоолойн хаалтуудыг хаасан байх.
30.11.  Насос ажиллаж байх үед засвар хийхийг хориглоно.
30.12.  Насоснууд болон бусад тоног төхөөрөмжийг засварлахдаа тэжээлийг салгасан байх.
30.13.  Төмөр хадаас төмөр тахтай гутал өмсөхийг хориглоно.
30.14.  Шатах тослох материал арчсан алчуураа аюулгүй тусгайлан заасан газарт хаяна.
30.15.  ШТМ-ын худагт ажиллахдаа тагийг авч худгийг агааржуулна.
30.16.  Худагт ажиллахдаа -4 засварчид оролцоно.
30.17.  Баг хэрэглэнэ. Багийг өмсөхөөс өмнө шалгасан байх.
30.18.  Засварыг хийхдээ 15 минутын хугацаатайгаар ээлжилж орж хийнэ.
30.19.  Засварын үед усны гутал өмссөн байх.
30.20.  Хаалтууд засварлах үед гоожсон шатахууныг зааврын дагуу шавхана.
30.21.  Сав цэвэрлэхдээ цэвэрлэгээ хийх, зааварчилга авсан байх.
30.22.  Сав цэвэрлэх зааварчилга аваагүй засварчин цэвэрлэгээ хийхийг хориглоно.
30.23.  Саван доторх шатахууныг тусгай тоног төхөөрөмжийн машинаар соруулж авна, Соролтоос үлдсэн шатахуун механик хольцтой үлдэгдлийг төмөр бус хувин буюу алчууранд шингээж савлана.
30.24.  Шатахууныг сулласны дараа савыг люкийг (нээлхий)  онгорхой байлгаж тодорхой хугцаанд агааржуулна. Мөн уураар үлээлгэж усаар шүршин угааж шатахууны угааргүй болгоно.
30.25.  Саван дотор ажил эхлэхийн өмнө агаарын шинжилгээг лаборантаар хийлгэсэн байх.
30.26.  Савны цэвэрлэгээнд баг, усны гутал, резинэн бээлий, аваарын бүс хэрэглэнэ. Саванд орохоос өмнө дээрх багаж хэрэгслийн битүүмжлэл бүрэн эсэхийг шалгана.
30.27.  Багаа өмсөөд сав руу орохдоо аваарын бүсээ гадна байгаа ажилчинд бариулна.
30.28.  Саван дотор 15 минутаар ээлжлэн засварыг хийнэ.
30.29.  Засварын хугацаанд хөөрүүлсэн сүү, цэвэр усыг өгч байх.
30.30.  Савны дотор гэрэлтүүлэх шаардлага гарвал 110-аас дээшгүй хүчдэлтэй батарейн гэрэл хэрэглэнэ.
30.31.  Гэрлийг савны гадна асаана.
30.32.  Өвлийн улиралд сав цэвэрлэх үед савны ёроолд байгаа мөсийг хагалж цэвэрлэхдээ зэс материалаар хийсэн буюу бүрсэн царил, лоомыг ашиглах.
30.33.  Сав цэвэрлэж дууссаны дараа сав дотор багаж түлхүүр орхиж болохгүй.
30.34.  Ачих эстекад талбайд засвар хийхдээ ачилтыг зогсоож шугам хоолойд хаалт хийсний дараа гүйцэтгэнэ.
30.35.   Ачилтын системийг засварлах үед тэжээлээс салгаж, асгарсан газрын тосны бүтээгдэхүүнийг цэвэрлэсэн байх.
30.36.  Шатахууны ууршилттай газар бүрт шаардлага хангасан түлхүүр багажийг хэрэглэнэ.
30.37.  Ачилтын төхөөрөмжийн хошууг буулгах ба засвар хийх үед гар тайль хэрэглэнэ. Гар тайлийг бат бөх бөхөлнө.
30.38.  Гар тайлаар тоног төхөөрөмж өргөх үед дор нь зогсохыг хориглоно.
30.39.  Худагт засварт хийхдээ хэрэглэсэн материалаа илүүдлийн худагт хийхийг хориглоно.
30.40.  Илүүдлийн худаг дахь шороо, элс бохирдолтыг тогтмол цэвэрлэх шаардлагатай.

Гучин нэг. Өндөрт ажиллах үеийн аюулгүй техникийн заавар 
31.1. Өндөрт ажиллах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна. 
31.2. Шат нь бат бөх байх шаардлагатай. 
31.3. Хүнд материал болон тоног төхөөрөмжийн деталийг буулгах болон өргөхдөө өргөгч буулгагч механизм хэрэглэнэ.
31.4. Тохиолдсон (хайрцаг, сав гэх мэт ) зүйлсээр шатны оронд тавиур хийхийг хориглоно. Зөвхөн зориулалтын шат хэрэглэнэ.
31.5. Краны суманд ачааг өлгөх үедээ хүмүүс ажиллаж байгаа шатны ойролцоо эргэлт хийхийг хориглоно. 
31.6. Эргэлт хийх үед краны суман дахь ачаа шатны дээрх зүйлээс 1м-ээс багагүй  өргөгдсөн байх.
31.7. Дэвсгэр, шатны тавцан, гүүр нь ажил дууссаны дараа хог болон хаягдал материалаас цэвэрлэгдсэн байна. 
31.8. Өвлийн улиралд дэвсгэр болон хөнгөн шатыг цас, мөснөөс цэвэрлэж шаардлагатай үед элсээр хучих хэрэгтэй.
31.9. Шатан дээрх болон гүүрэн дээрх дэвсгэр нь тэгш гадаргуутай 1 см-ээс илүү өргөн завсаргүй байх ба шатанд  бэхлэгдсэн байна.
31.10. Тулгуурууд ба дэвсгэрүүдийн талбай нь шатаар өгсөх өргөлтийн материал болон ажилчдын тоог урьдчилан тооцож хангалттай нөөц жинг даах чадвартай байна. 
31.11. Шатаар өргөж, зөөж болох ачааны хэмжээг ажиллаж байгаа ажилчид ажлын явцад  нарийн мэдэж байх.
31.12.  Нарийн хийц бүхий шатыг босгох ба буулгах нь урьдчилан боловсруулсан зураг, заавраар барилгын ажил удирдах ажилтны хяналтанд хийгдэх шаардлагатай. 
31.13.  Шатыг хийж байрлуулах зураг заавар нь байгууллагын удирдлагаар батлагдсан байна.
31.14.  Шат болон гүүрийг босгох ба буулгах ажил явагдаж байгаа газарт гадны ажилчдыг оруулахгүй байх ба “Гарц хаалттай” гэсэн ахнааруулах плакат өлгөсөн байх шаардлагатай.
31.15.   Хамгаалалтгүй шат гүүрэн дээр богино хугацаанд өндөрт ажиллах зайлшгүй тохиолдолд хамгаалалтын бүсийг заавал хэрэглэнэ. Энэ үед ажил явагдаж байгаа газарт өндөрт ажиллаж байгаа хүнд түргэн тусламж үзүүлж чадахуйц ямар нэгэн өөр ажил хийгээгүй туслах ажилчин дэргэд нь байх шаардлагатай.
31.16.   Хамгаалалтын бүс нь сүүлчийн сорилт өгсөн тухай тэмдэглэлтэй байна. 
31.17.  Хамгаалалтын бүс болон туслах оосор сорилтонд орсон байна.  
31.18.  Туршилт хийсэн тухай тэмдэглээгүй буюу хугацаа өнгөрсөн тэмдэглэлтэй хамгаалалтын бүс ба туслах оосрыг хэрэглэхийг хориглоно.
31.19.   Өндөрт ажиллаж байгаа ажилчин нь багаж хэрэгсэл болон материалыг доош нь унагаж болохгүй. 
31.20.  Тортой талбай дээр ажиллах үедээ багаж хэрэгсэл болон материалуудыг унагаахаас бологоомжлон дэвсгэрээр битүү хучиж байх.
31.21.  Шат болон гүүрэнд 5м ойр орших цахилгааны утсыг ажлын үед хамгаалах буюу салгаж байна.
31.22.  Гүүр хийх тохиромжгүй нөхцөлд их өндөрт биш газар түр зуурын ажил хийхийн тулд зөөврийн ба хөнгөн шат хэрэглэхийг зөвшөөрнө.
31.23.  Зөөврийн шат нь хөнгөн ба бат бөх байна.
31.24.  Доод төгсгөлдөө шат нь шалан дээгүүр болон газрын гадаргуу дээгүүр гулсахгүй байхын тулд тулгууртай байх шаардлагатай. 
31.25.  Бетонон болон арзгар, барзгар шалан дээр ажиллах үедээ доод тулгуур нь резинэн бүстэй шат хэрэглэнэ. 
31.26.  Модон шалан дээр буюу газар дээр ажиллах үедээ төгсгөл нь хурц үзүүртэй төмөр, ганãаар хийгдсэн шатыг хэрэглэнэ.
31.27.  Шатны хашлагын дээд гишгүүр дээр ажиллахыг хориглоно.
31.28.  Бүх нөхцөлд модон шатны нийт урт 5 м-ээс уртгүй байх ёстой. 5-ээс илүү өндөрт ажиллахдаа металл нумаар хамгаалагдсан металл шатыг хэрэглэнэ.
31.29.  Гартаа ямар нэгэн деталü барих зайлшгүй шаардлагатай үед гурван талаасаа хашлагатай тавцан бүхий хөнгөн шатыг  хэрэглэнэ.
31.30.  Дамжуулах хоолойд түшүүлж тавьж байгаа шат нь хоолойн их биеэс дэгээдэх зориулалтын тахир дэгээ маягийн тоноглолтой байна.
31.31.  Шатны өргөн нь 600 мм орчим байх хэрэгтэй. Гишгүүрүүд нь хөвчинд углуургуудаар холбогдсон байна. Углуургуудыг шрупэн хадааснаас бусад хадаасаар хадахыг хориглоно.
31.32.  Шатаар гараараа барьж өгсөнө. Зайлшгүй шаардлагатай багаж хэрэгсэлүүдээ мөрөндөө өлгөсөн, цүнхэнд буюу шатанд бэхлэгдсэн зориулалтын хайрцаганд хийж байх.
31.33.  Шатыг доороос нь гараар барьж байхыг хориглоно. Өөрөөр хэлбэл шатан дээр ажиллаж байгаа ажилчид ямар нэгэн багаж хэрэгсэл болон деталü унàãахаас болгоомжлох.
31.34.  Замын хөдөлгөөн ихтэй газарт шатыг тавих тохиолдолд хамгаалалт хийх болон анхаарах тэмдэг байрлуулна.
31.35.  Зөөврийн шатны гэмтэлгүй эсэхийг 100-180 кг ачаалал өгч шалгана. Шалгалтын үр дүнг  тэмдэглэнэ.
31.36.   Шатыг хэрэглэхийн өмнө турших хэрэгтэй. Гэмтэлтэй шатыг хэрэглэхийг хориглоно. 

          Гучин хоёр. Агуулах, ШТС-уудад ердийн галлагаатай пийшинг 
барьж ашиглах үед хөдөлмөр хамгаалал, галын аюулгүй байдлыг 
хангаж ажиллах заавар
32.1. Шатахуун түгээх станцуудад хүйтний улиралд ашиглах галлагаатай пийшинг зураг, төсëийн дагуу мэргэжлийн  ажилчдаар галын аюулгүй байдлыг хангаж чадахаар бариулж галûí аюулгүй байдлыг ШТС-ын эрхлэгч, түгээгч нар бүрэн хариуцаж газрын тосны бүтээгдэхүүний агуулах,  ШТС-ын галын аюулгүйн дүрмийн заалтыг мөрдөж ажиллана.
32.2. Ердийн галлагаатай пийшин нь ам, яндан, яндангийн худаг, хана, суурь, оч барих хэсгээс бүрдэнэ.
32.3. Ердийн галлагаатай пийшинг 5-6 см-ийн зузаантай нүхгүй улаан тоосгоор барина. Төмөр пийшинг 6 см-ээс илүүгүй зузаантай тоосгон ханатай хийнэ.
32.4. Ханан пийшингийн гадна талыг шохойдно.
32.5. Төмөр пийшингийн утааны янданг барилгын дээврийн хөндийн  модон таазаар гаргахдаа өрлөгийг тэлсэн зузаан хамгаалалт  хийсэн байна.
32.6. Пийшинг барилгын шатах хананы хэсгээс зурагт зөвшөөрөгдсөн тодорхой зайтай барина.
32.7. Модон шалан дээр оч, цог унаж гал гарах явдлаас хамгаалж пийшингийн амны орчимд 50х70 см-ийн хэмжээтэй гөлмөн төмөр хадаж хамгаалалт хийнэ.
32.8. Пийшèнд гал түлэхдээ галд хялбар шатах шингэнээр галлахыг хориглоно.
32.9. Пийшин галлагаатай үед ажлын байрыг орхиж явахыг хориглоно.
32.10. Пийшин дахь үнсний цог бүрэн унтарсны дараа үнсийг тагтай саванд авч зөөвөрлөж  тусгай газарт асгана.
32.11. ШТС-ын байранд шатах тослох материалаар юм угаах, арчихыг хориглоно.
32.12. Пийшингийн ширмийг авах, мод хийх, галыг засахдаа зөвхөн тусгай зориулалтын дэгээ, төмөр хайч хэрэглэнэ.
32.13. Ажлын 8 цагаар ажилладаг ШТС-ын пийшингийн галлагааг ажил тарахаас 3 цагийн өмнө бүрэн зогсоож, явахдаа пийшингийн ам, ширмийг бүрэн хааж түгжинэ.
32.14. Пийшин байрлуулсан өрөөнд ШТМ хадгалах, гэсгээхийг хориглоно.
32.15. Пийшингээр халдаг өрөөнд шатахуун хэмжих багаж, хэрэгсэл, тавьж хадгалахыг хориглоно.
32.16. Газрын тосны бүтээгдэхүүн нэвтэрч, норсон хувцастай галлах, ажлын байранд байхыг хориглоно.
32.17. Их хэмжээний утаа, угаарын хий хуримтлагдсан үед яаралтай  салхижуулна. /цонх, хаалгаар/
32.18. Åрдийн пийшинг ашиглахдаа галын аюулгүй байдлыг бүрэн хангаж галын багаж хэрэгслийг зааврын дагуу байнга бэлэн байлгаж гал, хөдөлмөр хамгаалал, аюулгүй ажиллагааг мөрдөж ажиллах шаардлагатай.
32.19. Пийшингийн зургийг галын байгууллага зөвшөөрсөн байна.

Гучин ãóðàв. Зөөврийн насосоор савнаас газрын тосны бүтээгдэхүүн 
суллах үеийн аюулгүйн техникийн заавар
33.1. Зөөврийн насосчноор ажиллах хүмүүст хөдөлмөр хамгаалал, аюулгүй ажиллагааны зааварчилга заавал өгсөн байна. Эдгээр ажилчдыг эмнэлэгийн үзлэгт хамруулж, хөдөлмөр хамгаалал, аюулгүй ажиллагаа, галын аюулгүйн дүрэм, зааврын талаар шалгалт авсан байвал зохино.
33.2. Зөөврийн насос ашиглаж сав суллах үед савны сифон крант (хаалт) ажиллахгүй болсон үед тухайн байгууллагын  удирдлагаас өгсөн үүрэг даалгаврын дагуу гүйцэтгэнэ.
33.3. Насосны эд, ангиудад дуу, чимээ гарч байгаа эсэхийг хянана.
33.4. Насос түүний цахилгаан хөдөлгүүрт ямар нэг гэмтэл гарч хэвийн ажиллагаа алдагдàхад хүрвэл хөдөлгүүрийг унтрааж, гэмтлийг илрүүлж зассаны дараа ажлыг цааш гүйцэтгэнэ.
33.5. Цахилгаан хүчдэл гэнэт тасалдвал насосыг зогсоож салгана.
33.6. Засвар хийхдээ өнгөт металлаар хийгдсэн, гэмтэлгүй түлхүүр багажийг ашиглана.

Зөөврийн насос ажиллаж байх үед хориглох зүйлс
33.7. Зөөврийн насосыг эзэнгүй орхих.
33.8. Аянга цахилгаантай үед насосыг ажилуулж газрын тосны бүтээгдэхүүнийг шахах, цахилгаан тоног төхөөрөмжийг засах.
33.9. Зөөврийн насосны цахилгааны холболтуудын таг байхгүй, автомат унтраалгыг насостай хэт богино утсаар холбох.
33.10. Савны цэвэрлэгээ эхлэхээс тодорхой хугацааны өмнө люк (нээлхий) онгойлгож  агааржуулалт хийсэн байна.
33.11. Сав цэвэрлэх, засвар үйлчилгээнд ажиллаж байгаа ажилëàãñàд зөөврийн насос ажиллуулахдаа цахилгаанжих хувцас эдлэл хэрэглэхгүй байх ба зориулалтын хувцас өмссөн байна.
Зөөврийн насос ажиллуулж дууссаны дараа
 гүйцэтгэх ажил
33.12. Ажил дууссаны дараа насосны хөдөлгүүрийг унтраалгаар унтрааж, цахилгаанчнаар холболтыг  цахилгааны эх үүсвэрээс  салгуулна.
33.13. Зөөврийн насосыг оч үсрэхгүй нөхцлөөр хангаãдсан тээврийн хэрэгсэлээр тээвэрлэж, анхны байрлалд нь тавина. Энэ үед хоолой болон кабелийг чирч явахыг хориглоно.
33.14. Ажлын байр, насосны гадаргууг сайн цэвэрлэж, арчих материалыг тусгай бэлтгэсэн саванд хийж зориулалтын байр, талбайд хаяна.

Гучин äºðºâ. Газрын тосны бүтээгдэхүүнийг торхонд (бочек, канистор, тусгайлан бэлтгэсэн сав) савлах ажилчны аюулгүй ажиллагааны заавар
34.1. Газрын тосны бүтээгдэхүүнийг торхонд савлах ажилчдад хөдөлмөр хамгаалал, аюулгүй ажиллагааны зааварчилга заавал өгсөн байна.
34.2. Этилтэй бензинийг торхонд савлах, олгох төхөөрөмжийг бусад газрын тосны бүтээгдэхүүн савлах тоног төхөөрөмжтэй хамт байрлуулахыг хориглох.
34.3. Газрын тосны бүтээгдэхүүнийг савлахдаа хошууны өмнө заавал хаалт-арматур тавьсан байна.
34.4. Савлах хошуу, краны дор тохиолдлын журмаар асгарсан газрын тосны бүтээгдэхүүнийг цуглуулан авах тэвш хийж түүнийг цуглуулах худагтай холбосон байна.
34.5. Тэвшнээс цуглуулах худагт очсон хоолойг тогтмол халуун усаар цэвэрлэж, цэвэрлэсэн бохир усыг тусгай зориулалтын çºâøººðºãäñºí òàëáàéä  çàéëóóëæ байх шаардлагатай.
34.6. Төмөр тагтай торхны таглаа заавал жийрэгтэй байх ба түүнийг таглаж суллахдаа тусгай түлхүүр буюу оч үсэргэхгүй материалаар хийсэн багажаар гүйцэтгэнэ. Тагийг алх болон бусад зүйлээр цохиж онгойлгохыг хориглоно.
34.7. Төмөр торхыг өнхрүүлж ачихдаа налуугийн өнцөг 30 0С-аас ихгүй дамнуургыг байрлуулсан байх. Өнхрүүлж байгаа бочекийг (торх) дамнуургын хажуугаас нь өнхрүүлэх ба түүний дор, замд зогсохыг хориглоно.
34.8. Жижиглэн савлах өрөөнд савны таг, жийрэгний материалыг төмөр саванд хийж зөвхөн нэг хоногийн нөөцийг хадгалж болно. 

